
1. Introduzzjoni  

F’kuntest ta’ instabbiltà u konflitti fil-Lvant Nofsani u partijiet tal-Asja u l-Afrika, il-kriżi tal-

migrazzjoni li segwiet u l-attakki terroristiċi rikorrenti kontra l-popolazzjoni ċivili, l-2015 kienet 

sena ta’ sfidi straordinarji għall-Unjoni Ewropea u l-komunità internazzjonali b’mod ġenerali. L-

ISIL/Da'esh laħaq partijiet tas-Sirja u l-Iraq, fejn wettaq atroċitajiet tal-massa u attakki fuq id-

drittijiet tal-bniedem, b’mod partikolari fil-konfront ta’ gruppi ta’ minoranza. Rajna ksur serju tad-

drittijiet tal-bniedem u tendenza preokkupanti ta’ intimidazzjoni u attakki fuq attivisti u fuq is-

soċjetà ċivili f’ħafna partijiet oħra tad-dinja.  

Fl-2015, l-UE adottat il-Pjan ta’ Azzjoni l-ġdid tal-UE dwar id-Drittijiet tal-Bniedem u d-

Demokrazija (2015-2019)1 li jiddeskrivi l-prijoritajiet tal-UE u l-istrateġija għall-5 snin li ġejjin. L-

iskop ta’ dan il-Pjan ta’ Azzjoni huwa li jkompli jimplimenta l-Qafas Strateġiku 2012 dwar id-

Drittijiet tal-Bniedem u d-Demokrazija2, b’biżżejjed flessibbiltà sabiex ikun jista’ jwieġeb għal 

sfidi ġodda. Huwa għandu l-għan li jindirizza aħjar il-kwistjonijiet permezz ta’ azzjonijiet iffokati u 

l-użu sistematiku u kkoordinat tal-istrumenti kollha tal-UE, b’mod partikolari l-linji gwida, settijiet 

ta’ għodda u pożizzjonijiet maqbula oħra tal-UE, u d-diversi strumenti ta’ finanzjament estern, 

b’mod partikolari l-Istrument Ewropew għad-Demokrazija u d-Drittijiet tal-Bniedem. Il-Pjan ta’ 

Azzjoni tfassal fuq il-bażi tal-Komunikazzjoni Konġunta 'Inżommu d-drittijiet tal-bniedem fiċ-

ċentru tal-aġenda tal-UE’3 ppreżentata mir-Rappreżentant Għoli u l-Kummissjoni Ewropea.  

                                                            
1 Pjan ta' Azzjoni tal-UE dwar id-Drittijiet tal-Bniedem u d-Demokrazija: 

http://eeas.europa.eu/human_rights/docs/eu_action_plan_on_human_rights_and_democracy_
en.pdf. Il-Pjan ta’ Azzjoni l-ġdid hu maqsum fil-5 kapitoli li ġejjin: I. Tisħiħ tas-sjieda ta' 
atturi lokali II. L-indirizzar tal-isfidi tad-drittijiet tal-bniedem III. L-iżgurar ta' approċċ 
komprensiv għad-drittijiet tal-bniedem għal sitwazzjonijiet ta' konflitt u kriżi IV. It-trawwim 
ta’ aktar koerenza u konsistenza u V. Politika ta’ appoġġ aktar effettiva tal-UE dwar id-
drittijiet tal-bniedem u d-demokrazija. 

2 Kunsill tal-Unjoni Ewropea, Drittijiet tal-Bniedem u Demokrazija: Qafas Strateġiku tal-UE u 
Pjan ta' Azzjoni tal-UE, 11737/12, 25 ta’ Ġunju 2012:  
http://data.consilium.europa.eu/doc/document/ST-11737-2012-INIT/en/pdf , 

3 JOIN(2015) 16 final:  
http://eur-lex.europa.eu/legal-content/MT/TXT/PDF/?uri=CELEX:52015JC0016&rid=2 

http://eeas.europa.eu/human_rights/docs/eu_action_plan_on_human_rights_and_democracy_en.pdf
http://eeas.europa.eu/human_rights/docs/eu_action_plan_on_human_rights_and_democracy_en.pdf
http://data.consilium.europa.eu/doc/document/ST-11737-2012-INIT/en/pdf
http://eur-lex.europa.eu/legal-content/MT/TXT/PDF/?uri=CELEX:52015JC0016&rid=2

Ir-Rappreżentant Speċjali tal-UE (RSUE) għad-Drittijiet tal-Bniedem, Stavros Lambrinidis, li 

nħatar fl-2012, kompla jaħdem - taħt l-awtorità tar-RGħ/VP - biex iżid il-konsistenza, l-effettività u 

l-viżibbiltà tad-drittijiet tal-bniedem fil-politika barranija tal-UE. Fl-2015 kien hemm enfasi 

qawwija fuq it-tisħiħ tal-impenn tal-UE fil-qasam tad-drittijiet tal-bniedem mas-sħab strateġiċi li 

għandhom preżenza reġjonali u multilaterali importanti, inkluż permezz ta’ żjarat ta’ ritorn fil-

Messiku, il-Brażil, iċ-Ċina u l-Afrika t’Isfel; aktar attenzjoni fuq il-viċinat tal-UE, inkluż permezz 

ta’ żjarat għall-ewwel darba fil-Marokk u l-Ażerbajġan; impenn b’saħħtu kontinwu ma' pajjiżi 

magħżulin fi transizzjoni, inkluż il-Myanmar/Burma u l-Bahrain u t-tnedija tal-ewwel 

diskussjonijiet dwar id-drittijiet tal-bniedem ma’ Kuba; u t-tisħiħ tal-profil tal-impenn tal-UE man-

NU u ma’ mekkaniżmi reġjonali tad-drittijiet tal-bniedem biex titrawwem is-sjieda reġjonali u biex 

tiġi promossa l-universalità tad-drittijiet tal-bniedem, inkluż permezz tat-tnedija tal-ewwel djalogu 

ta’ politika dwar id-drittijiet tal-bniedem mal-mekkaniżmi tad-drittijiet tal-bniedem tal-

Assoċjazzjoni tan-Nazzjonijiet tax-Xlokk tal-Asja (ASEAN) u t-tisħiħ tal-kooperazzjoni mal-

Unjoni Afrikana. 

Tematikament, ir-RSUE kompla jiffoka ħafna fuq l-għoti ta' setgħa lid-difensuri tad-drittijiet tal-

bniedem u s-soċjetà ċivili u fuq l-indirizzar tas-sitwazzjoni dejjem aktar diffiċli li dawn jiffaċċjaw 

f’ħafna pajjiżi. Fl-2015 diversi missjonijiet u kuntatti ta’ segwitu ħadmu l-iktar biex iwaqqfu l-

attakki u l-liġijiet restrittivi ġodda fuq l-organizzazzjonijiet mhux governattivi (NGOs), biex 

jinħelsu d-difensuri tad-drittijiet tal-bniedem, biex joħolqu mekkaniżmi ta’ appoġġ aktar effiċjenti, 

u biex jippruvaw jistabbilixxu mill-ġdid id-djalogu meħtieġ biex jiġu indirizzati dawn il-

kwistjonijiet. 

Permezz ta’ żjarat fi kważi għoxrin pajjiż fl-2015, diskorsi f’bosta laqgħat multilaterali ta’ livell 

għoli, u laqgħat ma’ mijiet ta’ partijiet ikkonċernati ewlenin minn gvernijiet, organizzazzjonijiet 

internazzjonali u s-soċjetà ċivili, ir-RSUE pprova wkoll biex iżid l-effettività u l-viżibilità tal-UE 

bħala attur dinji ewlieni fid-drittijiet tal-bniedem u biex jaħdem favur il-prijoritajiet ewlenin tal-UE, 

inkluż il-libertà ta’ espressjoni u ta’ assoċjazzjoni, id-drittijiet tan-nisa u t-tfal, il-ġlieda kontra t-

tortura, it-tneħħija tad-diskriminazzjoni, l-abolizzjoni tal-piena tal-mewt, id-drittijiet ekonomiċi, 

soċjali u kulturali, in-negozju u d-drittijiet tal-bniedem u l-promozzjoni tal-ġarr ta' responsabbiltà 

għall-ksur tad-drittijiet tal-bniedem.  

Fil-livell multilaterali, l-UE kompliet issemma’ leħinha għall-promozzjoni u l-protezzjoni 

universali tad-drittijiet tal-bniedem, billi ħadmet b’mod partikolari permezz tat-Tielet Kumitat tal-

Assemblea Ġenerali tan-Nazzjonijiet Uniti kif ukoll tal-Kunsill tad-Drittijiet tal-Bniedem tan-

Nazzjonijiet Uniti, iżda wkoll aġenziji speċjalizzati tan-NU bħall-Organizzazzjoni Internazzjonali 

tax-Xogħol (ILO). F’dawn il-kuntesti, l-UE ppromwoviet il-prijoritajiet tematiċi u tal-pajjiżi tagħha 

u kkollaborat ma’ pajjiżi mir-reġjuni kollha fil-kisba tal-objettivi tagħha. L-UE appoġġat ukoll l-

integrazzjoni tad-drittijiet tal-bniedem fil-ħidma tan-Nazzjonijiet Uniti (NU) b’mod aktar wiesa’, u 

ppromwoviet approċċ ibbażat fuq id-drittijiet tal-bniedem għall-għanijiet ta’ żvilupp sostenibbli, 

adottati f’Settembru 2015 permezz tal-Aġenda 2030. Fi Frar, il-Kunsill adotta l-konklużjonijiet 

dwar il-prijoritajiet tal-UE fil-fora tan-NU dwar id-drittijiet tal-bniedem4. L-UE kompliet tuża pjan 

ta’ ħidma strateġiku annwali, arranġamenti ta’ qsim tal-piżijiet mal-Istati Membri tal-UE u 

komunikazzjoni mmirata biex tagħmel il-parteċipazzjoni tagħha f’dawn il-fora aktar effettiva. L-UE 

kkooperat ukoll mill-qrib mal-Uffiċċju tan-Nazzjonijiet Uniti tal-Kummissarju Għoli għad-Drittijiet 

tal-Bniedem (OHCHR), il-Kunsill tal-Ewropa u l-Organizzazzjoni għas-Sigurtà u l-Kooperazzjoni 

fl-Ewropa (OSKE). 

                                                            
4 6012/16: http://data.consilium.europa.eu/doc/document/ST-6012-2016-INIT/mt/pdf 

http://data.consilium.europa.eu/doc/document/ST-6012-2016-INIT/en/pdf

Strumenti tal-UE 

L-UE għandha firxa wiesgħa ta’ politiki, għodda u strumenti ta’ finanzjament għad-dispożizzjoni 

tagħha biex tippromwovi u tiddefendi d-drittijiet tal-bniedem. Dawn jinkludu d-diplomazija 

pubblika (Stqarrijiet u Dikjarazzjonijiet tal-UE), aktar għodod ta’ diplomazija diskreta (inizjattivi5 u 

djalogi politiċi), iżda wkoll linji gwida dwar id-drittijiet tal-bniedem u strateġiji tal-pajjiżi tad-

drittijiet tal-bniedem, djalogi regolari dwar id-drittijiet tal-bniedem, u proġetti ta’ kooperazzjoni 

finanzjarja inkluż appoġġ għas-soċjetà ċivili. L-UE tistinka biex tiżgura l-aħjar interazzjoni bejn 

dawn l-istrumenti, jiġifieri biex tużahom bl-aktar mod effettiv u flimkien sabiex jinkisbu l-aħjar 

riżultati. Il-kwistjonijiet tad-drittijiet tal-bniedem m’għandhomx ikunu ristretti għal djalogi dwar id-

drittijiet tal-bniedem, pereżempju, iżda huma inklużi fl-aġenda ta’ laqgħat oħra, inkluż djalogi 

politiċi jew mhumiex (pereżempju, il-liberalizzazzjoni tal-viża) u summits.  

 

Linji Gwida dwar id-Drittijiet tal-Bniedem: l-UE adottat 11-il linja gwida6 li jistabbilixxu oqsma 

ta’ prijorità ta’ azzjoni esterna. Il-linji gwida adottati l-aktar reċentement huma dawk dwar il-

Libertà ta’ Reliġjon jew Twemmin u l-Libertà ta’ Espressjoni Online u Offline. Primarjament huma 

intenzjonati biex iservu bħala għodda prattika biex imexxu l-atturi tal-UE madwar id-dinja waqt l-

implimentazzjoni tal-prijoritajiet tad-drittijiet tal-bniedem tal-UE fil-livell lokali. Il-linji gwida jiġu 

aġġornati regolarment. 

 

L-Istrateġiji tal-Pajjiżi dwar id-Drittijiet tal-Bniedem: fil-biċċa l-kbira tagħhom, dawn l-

istrateġiji jitħejjew fil-livell lokali mid-Delegazzjonijiet tal-UE u huma bbażati fuq analiżi tas-

sitwazzjoni tad-drittijiet tal-bniedem f’pajjiż partikolari. Dawn l-istrateġiji saru ċentrali biex jgħinu 

biex tiġi żgurata l-konsistenza tal-politika. Huma jidentifikaw l-ogħla prijoritajiet għal azzjoni tal-

UE fuq id-drittijiet tal-bniedem u d-demokrazija, jiddefinixxu objettivi ewlenin fuq perjodu twil u 

qasir ta' żmien u jiddeskrivu attivitajiet konkreti li għandhom jitwettqu biex jintlaħqu dawn l-

objettivi fil-pajjiż rispettiv. 

                                                            
5 Démarche hija tip ta’ rappreżentazzjoni diplomatika. Hija approċċ formali li jsir lir-

rappreżentant ta’ pajjiż terz jew organizzazzjoni internazzjonali biex jipperswadi, jinforma 
jew jiġbor l-opinjonijiet formali ta’ gvern dwar kwistjoni speċifika. Din tista’ tkun bil-miktub 
jew bil-fomm. 

6 Għal-lista sħiħa tal-11-il Linja Gwida tad-Drittijiet tal-Bniedem: 
http://eeas.europa.eu/human_rights/docs/index_en.htm  

http://eeas.europa.eu/human_rights/docs/index_en.htm

Djalogi dwar id-Drittijiet tal-Bniedem: Matul is-snin, ġew stabbiliti djalogi dwar id-drittijiet tal-

bniedem ma' għadd dejjem akbar ta' pajjiżi. L-objettivi tagħhom jinkludu: li jiġu diskussi 

kwistjonijiet ta’ interess komuni u tittejjeb il-kooperazzjoni fuq id-drittijiet tal-bniedem f’fora 

multilaterali bħalma huma n-Nazzjonijiet Uniti u li jkun possibbli li l-UE taqsam it-tħassib tagħha 

dwar il-ksur tad-drittijiet tal-bniedem ma’ pajjiżi sħab, tinġabar informazzjoni u ssir ħidma biex 

tittejjeb is-sitwazzjoni tad-drittijiet tal-bniedem fil-pajjiż sieħeb ikkonċernat. Dawn id-djalogi huma 

strumenti ewlenin għall-UE biex timpenja ruħha b’mod bilaterali lejn id-drittijiet tal-bniedem, 

inkluż lejn temi speċifiċi bħat-tortura, il-piena tal-mewt, il-libertà tar-reliġjon jew tat-twemmin, il-

libertà ta’ espressjoni online u offline, id-diżabbiltà, id-drittijiet tan-nisa u tat-tfal, id-drittijiet u l-

prinċipji fundamentali fuq il-post tax-xogħol u l-kooperazzjoni f’fora multilaterali.  

Fl-2015, l-UE kellha djalogi u konsultazzjonijiet formali dwar id-drittijiet tal-bniedem ma' 34 pajjiż 

sieħeb u grupp reġjonali. Issoktaw id-djalogi mal-Eġittu u t-Tuneżija (maż-żewġ pajjiżi, l-aħħar 

djalogu kien fl-2010) u, għall-ewwel darba mill-2009, mal-Belarussja. Barra minn hekk, ħafna mid-

79 pajjiż Afrikan, tal-Karibew u l-Paċifiku li huma parti mill-Ftehim ta' Cotonou kellhom djalogu 

mal-UE. 

Qabel id-djalogi dwar id-drittijiet tal-bniedem, isiru konsultazzjonijiet mas-soċjetà ċivili fi Brussell 

u fil-pajjiż li jospita d-djalogu. Jingħata wkoll tagħrif dwar ir-riżultat tad-djalogi. Il-forums u d-

djalogi ta’ politika jiġu kkumplementati minn laqgħat tekniċi mal-organizzazzjonijiet tas-soċjetà 

ċivili matul is-sena, li fihom l-UE taqsam informazzjoni dwar attivitajiet u politiki. F’Mejju 2015, 

ġiet organizzata inizjattiva innovattiva mat-Tuneżija biex isir ‘trilogu’ bejn is-soċjetà ċivili, il-

gvern Tuneżin u l-UE, flimkien mad-djalogu dwar id-Drittijiet tal-Bniedem bejn l-UE u t-Tuneżija.  

L-UE fil-Fora tan-NU dwar id-Drittijiet tal-Bniedem  

 

Sħubija UE-NU dwar id-Drittijiet tal-Bniedem: L-UE hija impenjata bis-sħiħ lejn l-entitajiet tan-

NU tad-drittijiet tal-bniedem u tippromwovi sistema tan-NU tad-drittijiet tal-bniedem reattiva, 

effettiva, u li tħalli impatt. L-UE tappoġġa lill-Kummissarju Għoli u l-persunal tagħha fil-ħidma 

tagħhom fuq id-drittijiet tal-bniedem mad-dinja kollha. Hija tippromwovi l-kooperazzjoni sħiħa 

mal-Proċeduri Speċjali tal-Kunsill tad-Drittijiet tal-Bniedem tan-NU, inkluż billi jiġi żgurat aċċess 

bla xkiel għal dawk b'mandat u kuntatt ma’ individwi u mas-soċjetà ċivili. L-UE hija ddeterminata 

fl-impenn tagħha lejn l-entitajiet tat-trattat tan-NU u tibni fuq is-sejbiet u r-rakkomandazzjonijiet 

tagħhom fil-ħidma tal-pajjiżi. Bl-istess mod, l-UE tappoġġa l-Eżami Perjodiku Universali (EPU) u 

tappella lill-pajjiżi kollha biex jimpenjaw ruħhom b’mod sħiħ f’dan il-proċess, inkluż billi jiġi 

żgurat segwitu għar-rakkomandazzjonijiet. 

 

Is-70 sessjoni tal-Assemblea Ġenerali tan-NU, it-Tielet Kumitat: It-Tielet Kumitat (Soċjali, 

Umanitarju u Affarijiet Kulturali) tas-70 sessjoni tal-Assemblea Ġenerali tan-NU 

f’Ottubru/Novembru 2015 ittratta bejn wieħed u ieħor 60 riżoluzzjoni, u l-UE kienet attiva ħafna, 

fejn ippreżentat disa' dikjarazzjonijiet formali u għamlet intervent f'aktar minn 45 djalogu interattiv 

mal-uffiċjali tan-NU, dawk b'mandat fid-drittijiet tal-bniedem u l-Kummissarju Għoli għad-

Drittijiet tal-Bniedem. L-UE ppreżentat inizjattivi dwar il-Libertà ta’ Reliġjon jew ta’ Twemmin, id-

Drittijiet tat-Tfal (flimkien mal-GRULAC7), ir-Repubblika Demokratika Popolari tal-Korea 

(flimkien mal-Ġappun), u l-Myanmar/Burma — li kollha kemm huma ġew adottati b’appoġġ 

sinifikanti — u appoġġat ukoll għadd ta’ inizjattivi tas-sħab, inklużi riżoluzzjonijiet dwar l-Iran, is-

Sirja u d-Difensuri tad-Drittijiet tal-Bniedem.  

 

Kunsill tad-Drittijiet tal-Bniedem tan-Nazzjonijiet Uniti, sessjonijiet 28 sa 30 u żewġ 

sessjonijiet speċjali: 

L-2015 kienet sena impenjattiva oħra għall-Kunsill tad-Drittijiet tal-Bniedem, bit-tliet sessjonijiet 

regolari kkumplementati minn żewġ sessjonijiet speċjali: waħda fl-1 ta’ April ‘fid-dawl tal-attakki 

terroristiċi u l-abbużi u l-ksur tad-drittijiet tal-bniedem li twettqu mill-grupp terroristiku Boko 

Haram'; u oħra fis-17 ta’ Diċembru ‘dwar il-prevenzjoni ta’ aktar deterjorazzjoni tas-sitwazzjoni 

tad-drittijiet tal-bniedem fil-Burundi’. 

                                                            
7 GRULAC — Grupp ta' Stati tal-Amerika Latina u tal-Karibew 

Organizzazzjoni Internazzjonali tax-Xogħol (ILO), Konferenza Internazzjonali dwar ix-

Xogħol u l-Korp Governattiv: 55 dikjarazzjoni tal-UE kienu ppreżentati fl-ILO fl-2015 waqt il-

104 Konferenza Internazzjonali tax-Xogħol, it-323, it-324 u t-325 sessjoni tal-Korp Governattiv kif 

ukoll waqt żewġ laqgħat tripartitiċi. L-UE u l-Istati Membri tagħha appoġġaw il-prinċipji u d-

drittijiet fundamentali fuq il-post tax-xogħol, l-iżvilupp sostenibbli, il-protezzjoni tax-xogħol, 

speċjalment minn forom inaċċettabbli ta’ xogħol, kif ukoll il-monitoraġġ tal-progress lejn xogħol 

deċenti. Huma indirizzaw il-ksur ta’ standards fundamentali tax-xogħol fir-rigward ta' xogħol furzat 

fl-Eritrea, il-Mauritania, il-Myanmar u l-Qatar, it-tħaddim tat-tfal fil-Kambodja u l-Kamerun u fir-

rigward tal-libertà ta’ assoċjazzjoni fil-Bangladesh, il-Belarussja, Fiġi, il-Gwatemala u s-Swaziland. 

L-UE tat ukoll appoġġ qawwi lill-ħidma tal-mekkaniżmu superviżorju standard uniku tal-ILO. 

Strument Ewropew għad-Demokrazija u għad-Drittijiet tal-Bniedem (EIDHR) 

L-Istrument Ewropew għad-Demokrazija u għad-Drittijiet tal-Bniedem (EIDHR) huwa wieħed 

mill-istrumenti ta’ finanzjament estern ewlenin użati biex jiġu promossi u appoġġati d-demokrazija 

u d-drittijiet tal-bniedem madwar id-dinja. Billi jibni fuq is-saħħa ewlenija tiegħu, li hi l-abbiltà li 

jopera mingħajr il-ħtieġa ta' kunsens mill-gvern ospitanti, l-EIDHR huwa kapaċi jiffoka fuq 

kwistjonijiet sensittivi u approċċi innovattivi, u jikkoopera direttament ma' organizzazzjonijiet tas-

soċjetà ċivili iżolati jew marġinalizzati. 

Meta mqabbel mal-EIDHR 2007-2013, l-EIDHR 2014-2020 ġie aġġustat sabiex jindirizza realtajiet 

ġodda u huwa ffokat b’mod aktar strateġiku u bi proċeduri li huma faċli biex jintużaw. Il-baġit 

għalih żdied u b’hekk l-UE ser tkun tista’ tipprovdi aktar appoġġ għall-iżvilupp ta' soċjetajiet ċivili 

li qed jirnexxu u għar-rwol speċifiku tagħhom bħala atturi ewlenin għal bidla pożittiva b'appoġġ 

għad-drittijiet tal-bniedem u d-demokrazija. Dan jinkludi ż-żieda tal-kapaċità tal-UE li tirreaġixxi 

fil-pront għal emerġenzi marbuta mad-drittijiet tal-bniedem u aktar appoġġ għal mekkaniżmi 

internazzjonali u reġjonali għall-protezzjoni tad-drittijiet tal-bniedem. 

L-appoġġ jingħata wkoll għat-twettiq ta' missjonijiet ta' osservazzjoni elettorali, għas-segwitu tar-

rakkomandazzjonijiet tagħhom u għat-titjib tal-proċessi demokratiċi u elettorali. Barra minn hekk, l-

objettivi speċifiċi tal-EIDHR ġew definiti aħjar fir-rigward tal-protezzjoni tad-drittijiet tal-bniedem 

u l-appoġġ għall-proċessi demokratiċi, inkluż b’mod partikolari: 

• formulazzjoni aktar qawwija dwar ir-rwol tas-soċjetà ċivili, inkluż referenza speċifika għall-

kooperazzjoni bejn is-soċjetà ċivili u l-awtoritajiet lokali u l-istituzzjonijiet statali rilevanti; 

• enfasi aktar qawwija fuq kull grupp vulnerabbli (minoritajiet nazzjonali, etniċi, reliġjużi u 

lingwistiċi, nisa, persuni lesbjani, gay, bisesswali, transġeneru u intersesswali (LGBTI), popli 

indiġeni); 

• enfasi aktar qawwija fuq id-drittijiet ekonomiċi, soċjali u kulturali. 

2. L-approċċ tad-drittijiet tal-bniedem tal-UE għal sitwazzjonijiet ta’ konflitt u kriżi  

L-integrazzjoni tad-drittijiet tal-bniedem fil-prevenzjoni tal-konflitti, l-immaniġġar tal-

kriżijiet u l-ġustizzja transizzjonali. 

Fl-2015, il-konflitti u l-kriżijiet affettwaw il-ħajja ta’ miljuni ta’ persuni mill-popolazzjoni ċivili. 

Ksur serju tad-dritt umanitarju internazzjonali u tad-drittijiet tal-bniedem huma komuni f’bosta 

konflitti armati. L-impenn tal-UE lejn id-drittijiet tal-bniedem jinkludi l-integrazzjoni tal-

konsiderazzjonijiet tad-drittijiet tal-bniedem fil-politiki u l-istrumenti ta’ finanzjament kollha tagħha 

li jindirizzaw dawn il-kwistjonijiet.  

Fl-2015, l-UE ħadet passi addizzjonali biex tintegra l-politiki tagħha dwar id-drittijiet tal-bniedem u 

l-ġeneru fl-ippjanar, l-implimentazzjoni, it-twettiq u l-evalwazzjoni ta’ missjonijiet u 

operazzjonijiet tal-Politika ta’ Sigurtà u ta’ Difiża Komuni (PSDK). 

F’konformità mal-Proċeduri tal-Immaniġġar ta’ Kriżijiet tal-20138, il-kunsiderazzjonijiet tad-

drittijiet tal-bniedem u tal-ġeneru ġew indirizzati matul il-proċess ta’ ppjanar għal missjonijiet u 

operazzjonijiet ġodda, u ġiet integrata analiżi tas-sitwazzjoni tad-drittijiet tal-bniedem u l-ġeneru 

f’dokumenti ta’ ppjanar tal-PSDK. Fl-2015, kien hemm konsulenti jew punti fokali għad-drittijiet 

tal-bniedem u l-ġeneru fil-biċċa l-kbira tal-missjonijiet u l-operazzjonijiet tal-PSDK. Il-kompiti tal-

konsulenti u l-punti fokali jinkludu kemm l-integrazzjoni tad-drittijiet tal-bniedem u l-ġeneru fil-

ħidma tal-missjoni jew l-operazzjoni, kif ukoll l-implimentazzjoni ta’ attivitajiet speċifiċi.  

Il-komponenti tad-drittijiet tal-bniedem u l-ġeneru huma wkoll inklużi fit-taħriġ tal-PSDK, jiġifieri 

taħriġ ta’ orjentazzjoni fil-PSDK, taħriġ qabel il-missjoni, u korsijiet tar-Riforma tas-Settur tas-

Sigurtà (SSR) organizzati minn diversi Stati Membri fil-qafas tal-Kulleġġ Ewropew ta’ Sigurtà u ta’ 

Difiża (KESD). Id-drittijiet tal-bniedem u l-ġeneru huma enfasizzati wkoll fil-korsijiet ta’ Livell 

Għoli u ta’ Kapijiet Għolja ta' Missjonijiet. It-taħriġ speċjalizzat dwar id-drittijiet tal-bniedem, il-

ġeneru, it-tfal u l-konflitt armat, il-protezzjoni tal-popolazzjoni ċivili u l-prevenzjoni tal-konflitti 

huwa wkoll disponibbli permezz tal-KESD u inizjattivi ta’ Stati Membri oħra. 

                                                            
8 7660/2/13 REV 2: 

http://data.consilium.europa.eu/doc/document/ST-7660-2013-REV-2/en/pdf 

http://data.consilium.europa.eu/doc/document/ST-7660-2013-REV-2/en/pdf

Matul l-2015, l-UE kellha rwol sinifikanti, inkluż permezz tal-parir tekniku pprovdut mill-Missjoni 

ta’ Konsulenza fl-Ukrajna (EUAM), fl-iżvilupp tal-Istrateġija Nazzjonali Ukrena tad-Drittijiet tal-

Bniedem, approvata mill-President Petro Poroshenko f’Awwissu 2015, u l-Pjan ta’ Azzjoni għall-

implimentazzjoni tal-Istrateġija matul il-perijodu 2016-2020. Il-konsulenti tal-EUAM ħadu sehem fi 

gruppi ta’ ħidma u ressqu rakkomandazzjonijiet li ġew inkorporati fl-abbozz finali tal-Pjan ta’ 

Azzjoni. Il-punti ewlenin imressqa mill-EUAM inkludew parir fuq il-ġlieda kontra t-tortura u t-

trattament inuman, il-protezzjoni tad-drittijiet tal-ħabsin, riformi ewlenin tas-sistema penitenzjarja, 

l-iżgurar tad-dritt ta' proċess ġust, id-dritt għall-privatezza, u l-libertà ta’ għaqda paċifika. L-EUAM 

ħadmet favur l-ugwaljanza bejn is-sessi, ir-ratifika tal-Konvenzjoni ta’ Istanbul (għall-prevenzjoni u 

l-ġlieda kontra l-vjolenza fuq in-nisa u l-vjolenza domestika), u l-adozzjoni ta’ pjan ta’ azzjoni 

nazzjonali għall-implimentazzjoni tar-Riżoluzzjoni 1325 tal-Kunsill tas-Sigurtà tan-NU (li 

tindirizza l-impatt tal-gwerra fuq in-nisa, u r-rwol li n-nisa jistgħu jaqdu fl-immaniġġar tal-

konflitti).  

 

F’Novembru 2015, il-Kunsill adotta konklużjonijiet u l-qafas ta’ politika tal-UE dwar l-appoġġ 

għall-ġustizzja transizzjonali9. B’dan, l-UE saret l-ewwel organizzazzjoni reġjonali li għandha 

strateġija ddedikata għall-ġustizzja transizzjonali. Il-qafas politiku juri l-impenn tal-UE lejn il-

ġustizzja transizzjonali u jsaħħaħ il-konsistenza tal-impenn tal-UE. Dan iservi wkoll ta’ gwida 

għall-persunal tal-UE u tal-Istati Membri tal-UE.  

Fuq livell prattiku, l-UE baqgħet attiva fil-qasam billi involviet ruħha f’pajjiżi fi transizzjoni 

permezz tal-isforzi tagħha fir-rispons għal kriżi, il-prevenzjoni tal-konflitti, l-irkupru wara konflitt, 

is-sigurtà u l-iżvilupp. Il-kwistjoni tqajmet f’aktar minn tnax-il djalogu politiku ma’ pajjiżi sħab 

matul l-2015. Il-Mibgħut tal-UE għall-Proċess tal-Paċi fil-Kolombja f’Ottubru nħatar biex jassisti 

fl-implimentazzjoni tal-ftehim ta’ paċi milħuq fil-pajjiż fit-23 ta’ Settembru. It-taħriġ ġie organizzat 

ukoll matul is-sena għall-persunal tal-UE u tal-Istati Membri li jaħdmu fuq kwistjonijiet ta’ 

ġustizzja transizzjonali. 

                                                            
9 13576/15: http://data.consilium.europa.eu/doc/document/ST-13576-2015-INIT/mt/pdf 

http://data.consilium.europa.eu/doc/document/ST-13576-2015-INIT/en/pdf

L-UE baqgħet waħda mill-akbar kontributuri finanzjarji għal inizjattivi ta' ġustizzja transizzjonali 

mad-dinja kollha, billi pprovdiet finanzjament għall-ġustizzja, inizjattivi li jfittxu l-verità, 

programmi għar-riforma istituzzjonali u l-kumpens inkluż permezz ta’ appoġġ lis-soċjetà ċivili u 

lill-gruppi ta' vittmi. Proġetti ffinanzjati fl-2015 varjaw minn proġett pilota żgħir fir-Repubblika 

Demokratika tal-Kongo (RDK) li jappoġġa l-aċċess tal-vittmi għall-ġustizzja, għall-għoti ta’ 

appoġġ fuq skala kbira għat-taħriġ ta’ prosekuturi u kampanji ta’ informazzjoni għat-Tribunal 

Kriminali Internazzjonali tan-NU għal dik li kienet il-Jugoslavja (ICTY). L-UE appoġġat ukoll l-

aċċess għall-ġustizzja għall-vittmi permezz ta’ programm globali dwar il-ġustizzja transizzjonali 

sensittiva għall-kwistjonijiet relatati mas-sessi implimentat b’mod konġunt man-Nisa tan-NU. 

L-UE ħadmet mill-qrib man-NU (b’mod partikolari r-Relatur Speċjali għall-promozzjoni tal-verità, 

il-ġustizzja, il-kumpens u garanziji ta’ nonrikorrenza), organizzazzjonijiet reġjonali u s-soċjetà ċivili 

b'appoġġ għall-ġustizzja transizzjonali. 

L-UE kompliet bl-isforzi tagħha biex tiżgura li l-awturi ta' ġenoċidju, delitti tal-gwerra u reati 

kontra l-umanità jinżammu responsabbli għall-azzjonijiet tagħhom, u biex tikseb ġustizzja għall-

vittmi tal-atroċitajiet. F’dan il-kuntest, l-UE kompliet tappoġġa l-Qorti Kriminali Internazzjonali 

(ICC)10, mhux l-inqas tat appoġġ politiku lill-Qorti f'fora multilaterali bħall-Kunsill tas-Sigurtà tan-

NU u l-Kunsill tad-Drittijiet tal-Bniedem tan-NU. L-UE pprovdiet assistenza finanzjarja lill-Qorti u 

lil atturi tas-soċjetà ċivili b'appoġġ tal-kawża tal-Qorti. 

Eżempju wieħed ta’ appoġġ bħal dan kien l-impenn kontinwu tal-UE lejn l-universalità tal-Istatut 

ta’ Ruma u l-promozzjoni ta’ fehim aħjar tal-mandat tal-QKI. L-UE kompliet tagħmel kull sforz 

biex tavvanza dan il-proċess ma’ Stati terzi, b’mod partikolari matul id-djalogi tagħha dwar id-

drittijiet tal-bniedem, permezz ta' kampanji ta' démarches sistematiċi madwar id-dinja, l-

organizzazzjoni ta’ seminars lokali jew reġjonali dedikati, l-inklużjoni sistematika ta’ klawżola fi 

ftehimiet ma’ pajjiżi terzi, l-inkoraġġiment tar-ratifika tal-Istatut tal-QKI jew l-adeżjoni miegħu kif 

ukoll l-għoti ta’ assistenza fl-implimentazzjoni, jew permezz ta’ appoġġ finanzjarju għall-

organizzazzjonijiet tas-soċjetà ċivili li jippromwovu l-universalità tal-Istatut ta’ Ruma.  

                                                            
10 F’konformità mad-Deċiżjoni tal-Kunsill 2011/168/PESK tal-21 ta’ Marzu 2011 u l-Ftehim 

tal-2006 dwar il-kooperazzjoni u l-assistenza. 

L-UE u l-Istati Membri tagħha qdew rwol prinċipali fl-isforzi biex tissaħħaħ il-kooperazzjoni mal-

Qorti. B’mod partikolari, l-UE ħadet azzjoni konsistenti biex tinkoraġġixxi kooperazzjoni sħiħa tal-

Istati mal-QKI, inkluż l-eżekuzzjoni immedjata tal-mandati ta’ arrest. Ir-reazzjoni tal-UE għan-

nuqqas ta' kooperazzjoni mal-Qorti Kriminali Internazzjonali minn Stati terzi ffokat b’mod speċjali 

fuq kif l-UE u l-Istati Membri tagħha jistgħu jirreaġixxu għal każijiet ta’ nuqqas ta' kooperazzjoni, 

għal każijiet persistenti jew ripetuti ta’ nuqqas ta' kooperazzjoni, u meta għandhom jiġu evitati 

kuntatti mhux essenzjali ma’ individwi soġġetti għal mandati ta’ arrest maħruġa mill-QKI. Ir-

reazzjoni tal-UE għaż-żjara tal-President Sudaniż Al-Bashir fl-Afrika t’Isfel f’Ġunju 2015 hija każ 

tipiku.11  

Fl-aħħar nett, l-UE baqgħet impenjata b’mod sħiħ lejn l-implimentazzjoni tal-prinċipju tal-

komplementarjetà minqux fl-Istatut ta’ Ruma. Għal dan l-għan, l-UE pprovdiet gwida operazzjonali 

dwar it-tnaqqis tad-differenza bejn is-sistemi ta' ġustizzja internazzjonali u ta' ġustizzja nazzjonali. 

Fil-Kosta tal-Avorju, pereżempju, l-UE kkontribwixxiet għat-tisħiħ tas-setturi tal-ġustizzja u d-

detenzjoni. Ingħatat prijorità speċjali lir-riabilitazzjoni tas-sistema tal-qorti sabiex toffri aċċess ġust 

għaċ-ċittadini.  

L-UE baqgħet taħdem ħafna favur id-Dritt Umanitarju Internazzjonali (IHL) u l-prinċipji 

umanitarji. Pereżempju, fid-dikjarazzjonijiet tiegħu dwar l-attakki kontra l-Kumitat Internazzjonali 

tas-Salib l-Aħmar (ICRC) fil-Jemen fil-25 ta’ Awwissu u fit-2 ta’ Settembru 2015, il-Kummissarju 

tal-UE għall-Għajnuna Umanitarja u l-Ġestjoni tal-Kriżijiet, Christos Stylianides, appella lill-

partijiet kollha għall-konflitt biex jirrispettaw l-IHL, u biex jieqfu jattakkaw lill-ħaddiema 

umanitarji. Fid-dikjarazzjoni tiegħu tat-18 ta’ Settembru 2015 dwar l-attakk fuq iż-żoni ċivili ta’ 

Aleppo, is-Sirja, il-Kummissarju kkundanna l-attakki indiskriminati kollha fuq persuni ċivili u 

ħeġġeġ lill-partijiet kollha għall-konflitt biex jirrispettaw l-IHL u l-protezzjoni ta’ persuni ċivili. Bl-

istess mod, fid-dikjarazzjoni tiegħu dwar l-attakki mill-ajru fuq sptar tat-Tobba Mingħajr Fruntieri 

f’Kunduz, l-Afganistan fit-3 ta’ Ottubru 2015, il-Kummissarju appella lill-partijiet kollha għall-

konflitt biex jirrispettaw id-dritt umanitarju internazzjonali u jiżguraw li l-faċilitajiet tal-kura tas-

saħħa u l-ħaddiema umanitarju jkunu protetti. 

                                                            
11 150614_02_en, Brussels, 14/06/2015: 

http://eeas.europa.eu/statements-eeas/2015/150614_02_en.htm 

http://eeas.europa.eu/statements-eeas/2015/150614_02_en.htm

Hija kompliet timplimenta l-Linji Gwida tal-UE tal-2005 dwar id-Dritt Umanitarju Internazzjonali 

(IHL) (aġġornati fl-2009), li jistabbilixxu għodod operazzjonali għall-Unjoni Ewropea u l-

istituzzjonijiet u l-korpi tagħha biex jippromwovu l-konformità mal-IHL. Il-Linji Gwida għandhom 

ukoll l-għan li jippromwovu l-konformità mal-IHL minn stati terzi u atturi mhux statali. L-UE 

kompliet taħdem għal aktar parteċipazzjoni fl-istrumenti prinċipali tad-dritt umanitarju 

internazzjonali u strumenti legali rilevanti oħrajn li għandhom impatt fuq id-dritt umanitarju 

internazzjonali12. 

Sabiex ittejjeb l-implimentazzjoni tad-dritt umanitarju internazzjonali fuq livell nazzjonali, l-UE 

kompliet tappoġġa lil Stati fl-isforzi tagħhom biex jadottaw leġislazzjoni nazzjonali rigward l-

obbligi tagħhom marbuta mad-dritt umanitarju internazzjonali. Pereżempju, l-UE ħeġġet lill-Gvern 

tal-Iraq biex jaderixxi mal-Protokoll Addizzjonali II għall-Konvenzjonijiet ta’ Ġinevra, li permezz 

tiegħu d-Dritt Umanitarju Internazzjonali jiġi applikat b'mod sħiħ fil-kuntest ta’ konflitti armati 

mhux internazzjonali. L-UE ffinanzjat ukoll programmi biex tgħin fil-bini ta’ setturi effettivi u 

responsabbli ta' sigurtà u ġustizzja. 

L-UE kompliet tippromwovi t-tixrid ta' u t-taħriġ dwar pubblikazzjonijiet dwar id-dritt umanitarju 

internazzjonali fl-UE u f’pajjiżi terzi, u appoġġathom, b’mod partikolari fir-rigward tal-awtoritajiet 

nazzjonali, atturi armati mhux statali u atturi umanitarji. Pereżempju, il-Missjonijiet ta’ Taħriġ tal-

UE għas-Somalja u l-Mali jinkludu fil-kurrikulu tagħhom taħriġ dwar id-Dritt dwar id-Drittijiet tal-

Bniedem u d-Dritt Umanitarju Internazzjonali.  

Il-Kumitat Internazzjonali tas-Salib l-Aħmar (ICRC) baqa’ sieħeb importanti fl-għoti ta’ taħriġ u fit-

tixrid tad-dritt umanitarju internazzjonali u kompla jirċievi fondi mill-UE għal dan il-għan.  

                                                            
12 B’rispett sħiħ għall-kompetenzi attribwiti lil, u r-restrizzjonijiet imposti fuq l-UE fi 

kwistjonijiet relatati mad-dritt umanitarju internazzjonali mit-Trattat dwar l-Unjoni Ewropea 
(TUE) u t-Trattat dwar il-Funzjonament tal-Unjoni Ewropea (TFUE), kif emendati mit-Trattat 
ta’ Lisbona. 

Fl-okkażjoni tat-32 Konferenza Internazzjonali tas-Salib l-Aħmar u tan-Nofs Qamar l-Aħmar, 

li saret mit-8 sal-10 ta’ Diċembru 2015, l-UE, l-Istati Membri tagħha u s-Soċjetajiet Nazzjonali tas-

Salib l-Aħmar tal-Unjoni Ewropea ssottomettew għadd ta’ Wegħdiet Konġunti ambizzjużi13. Dawn 

il-wegħdiet jimmiraw, fost l-oħrajn, lejn it-tisħiħ tal-konformità mad-dritt umanitarju 

internazzjonali, it-tisħiħ tad-dritt umanitarju internazzjonali li jħares lill-persuni mċaħħda mil-

libertà tagħhom, il-promozzjoni u t-tixrid tad-dritt umanitarju internazzjonali kif ukoll iż-żieda fir-

rispett lejn u l-ħarsien ta' missjonijiet mediċi fi żminijiet ta’ konflitt armat u emerġenzi oħra u l-

prevenzjoni ta' u r-rispons għal vjolenza sesswali u vjolenza abbażi ta' sess fi żminijiet ta' konflitt 

armat jew wara diżastri u emerġenzi oħra. 

Migranti, refuġjati u dawk li jfittxu l-asil 

Matul l-2015 l-Ewropa ħabbtet wiċċha ma’ flussi bla preċedent ta’ refuġjati, dawk li jfittxu l-asil u 

migranti irregolari, kif ukoll żieda evidenti fil-proporzjoni ta’ tfal fil-migrazzjoni, li wasslu għal 

kriżi umanitarja fil-Mediterran u tul ir-rotta migratorja tal-Balkani tal-Punent, inklużi mwiet traġiċi 

kontinwi fuq il-baħar.  

                                                            
13 http://rcrcconference.org/international-conference/pledges/. 

http://rcrcconference.org/international-conference/pledges/

Quddiem din l-isfida kbira, l-UE fittxet li tiżgura li l-protezzjoni tad-drittijiet tal-bniedem hija 

prijorità fir-rispons tagħha. Il-Kunsill Ewropew, fid-Dikjarazzjoni tiegħu tat-23 ta’ April14 u l-

konklużjonijiet tal-25-26 ta’ Ġunju15, qabel dwar il-ħtieġa għal rispons rapidu u effettiv għall-kriżi 

umanitarja, filwaqt li fassal strateġija fuq perijodu medju u twil ta' żmien u saħħaħ il-kooperazzjoni 

ma’ pajjiżi terzi ta’ oriġini u ta’ tranżitu. L-Aġenda Ewropea dwar il-Migrazzjoni16, li ġiet adottata 

mill-Kummissjoni Ewropea f’Mejju, tagħti prijorità lir-rispett għad-drittijiet tal-bniedem f’kull 

pilastru ta’ azzjoni. Il-mexxejja Afrikani u Ewropej li nġabru fis-Summit tal-Belt Valletta fil-11-12 

ta’ Novembru ssottolinjaw l-importanza tal-protezzjoni tad-drittijiet tal-bniedem tal-migranti, u l-

Pjan ta’ Azzjoni17 li ġie adottat fis-Summit jinkludi għadd ta’ impenji ċari f’dan ir-rigward, inkluż: 

il-faċilitazzjoni tal-aċċess għall-ġustizzja, l-assistenza legali, il-protezzjoni tax-xiehda, appoġġ 

soċjopsikoloġiku u ta' saħħa għar-refuġjati, il-migranti u dawk li jfittxu l-asil; l-appoġġ lill-pajjiżi 

fl-isforzi tagħhom biex jaderixxu u jikkonformaw mal-Konvenzjoni tar-Refuġjati tal-1951 u l-

Protokoll tagħha tal-1967; it-tisħiħ tal-kapaċitajiet ta’ protezzjoni ta’ pajjiżi ospitanti; u l-indirizzar 

tal-ksur tad-drittijiet tal-bniedem li jikkontribwixxi għall-instabbiltà. Bl-istess mod, l-impenn sod li 

tiġi rispettata d-dinjità tal-migranti u r-refuġjati, u d-drittijiet tal-bniedem tagħhom, ġie ddikjarat 

mill-ġdid fil-Konferenza ta’ Livell Għoli dwar ir-Rotta tal-Lvant tal-Mediterran u l-Balkani tal-

Punent, li saret fil-Lussemburgu fit-8 ta’ Ottubru, u ssarrfet f’miżuri operazzjonali konkreti mid-

Dikjarazzjoni tal-Mexxejja dwar il-flussi ta’ refuġjati tul ir-Rotta tal-Balkani tal-Punent, adottata fil-

25 ta’ Ottubru18.  

                                                            
14 204/15: http://www.consilium.europa.eu/mt/press/press-releases/2015/04/23-special-euco-statement/ 
15 500/15: http://www.consilium.europa.eu/mt/press/press-releases/2015/06/26-euco-conclusions/ 
16 COM(2015) 240 final: http://eur-lex.europa.eu/legal-

content/MT/TXT/PDF/?uri=CELEX:52015DC0240&qid=1465546809512&from=MT 
17 809/15: http://www.consilium.europa.eu/en/press/press-releases/2015/11/12-valletta-final-docs/ 
18 http://ec.europa.eu/news/2015/docs/leader_statement_final.pdf 

http://www.consilium.europa.eu/mt/press/press-releases/2015/04/23-special-euco-statement/
http://www.consilium.europa.eu/mt/press/press-releases/2015/06/26-euco-conclusions/
http://eur-lex.europa.eu/legal-content/MT/TXT/PDF/?uri=CELEX:52015DC0240&qid=1465546809512&from=MT
http://eur-lex.europa.eu/legal-content/MT/TXT/PDF/?uri=CELEX:52015DC0240&qid=1465546809512&from=MT
http://www.consilium.europa.eu/en/press/press-releases/2015/11/12-valletta-final-docs/
http://ec.europa.eu/news/2015/docs/leader_statement_final.pdf


 

 
10255/16  gog/GRX/sib  no/LIZ 18 
ANNESS DGC 2B MT 

Id-drittijiet tal-bniedem ilhom ħafna prijorità fil-kooperazzjoni tal-UE mal-pajjiżi terzi fil-politika 

esterna globali tal-migrazzjoni – l-Approċċ Globali għall-Migrazzjoni u l-Mobbiltà (GAMM)19 – li 

jinkludi d-drittijiet tal-bniedem tal-migranti u r-refuġjati bħala kwistjoni trasversali. Fl-2015, l-UE 

kompliet tappoġġa proġetti f’pajjiżi sħab biex jitjiebu l-kondizzjonijiet ta’ detenzjoni għall-

migranti, attivitajiet biex jitjieb it-trattament ta’ migranti tfal mhux akkumpanjati, proġetti ta’ bini 

ta' kapaċitajiet biex jiġi appoġġat l-iżvilupp ta’ sistemi aħjar ta’ protezzjoni tar-refuġjati, u proġetti 

biex jitjieb l-aċċess mill-migranti għall-ġustizzja. Bħala parti mill-pakkett tal-migrazzjoni tad-

9 ta’ Settembru, il-Kummissjoni Ewropea allokat €1.8 biljun biex tistabbilixxi Fond Fiduċjarju tal-

UE għall-Afrika20, li, fost l-oħrajn, ser jiffinanzja proġetti li jiżguraw protezzjoni aħjar tal-migranti, 

ir-refuġjati u dawk li jfittxu l-asil, u jappoġġa lill-komunitajiet li jospitawhom. Il-Fond Fiduċjarju 

Reġjonali tal-UE għall-Kriżi Sirjana21, (il-Fond Madad), adotta l-ewwel pakketti tiegħu ta’ rispons 

fl-2015 b’valur ta’ €390 miljun. Il-Fond Fiduċjarju ser jagħti għajnuna lil madwar 1.5 miljun 

refuġjati Sirjani, kif ukoll il-komunitajiet ospitanti fil-Ġordan, il-Libanu u t-Turkija, b’enfasi fuq l-

edukazzjoni, ir-reżiljenza u l-iżvilupp lokali, is-saħħa, l-ilma u l-iġjene, u s-sigurtà tal-ikel, u 

għandu fil-mira tiegħu t-tfal u ż-żgħażagħ. F’Novembru 2015 l-UE nediet il-Faċilità għar-Refuġjati 

fit-Turkija, li ser tagħti €3 biljun f’appoġġ lir-refuġjati Sirjani fit-Turkija. L-UE kompliet tappoġġa 

Programm Reġjonali għall-Iżvilupp u l-Protezzjoni fl-Iraq, il-Ġordan u l-Libanu għar-refuġjati mis-

Sirja, u fl-2015 tnedew żewġ Programmi ta’ Żvilupp u Protezzjoni Reġjonali ġodda fil-Qarn tal-

Afrika u fl-Afrika ta’ Fuq. Il-protezzjoni tad-drittijiet tal-bniedem tal-migranti u r-refuġjati hija 

element ewlieni f’dawn il-programmi.  

Is-Sejħa globali għal Proposti tal-2015 mill-EIDHR allokat €5 miljun għal proġetti li jappoġġaw id-

drittijiet tal-bniedem tal-migranti, inklużi dawk li jfittxu l-asil f’pajjiżi terzi u persuni spustati 

internament, kif ukoll persuni apolidi. Din tikkumplementa l-€11.5 miljun f’azzjoni globali tas-

soċjetà ċivili li tnediet fl-2014, li ffokat fuq il-protezzjoni u l-promozzjoni tad-drittijiet ta’ migranti 

vulnerabbli u vittmi tat-traffikar tal-bnedmin.  

                                                            
19 http://eur-lex.europa.eu/legal-content/MT/TXT/PDF/?uri=CELEX:52011DC0743&from=MT 
20 http://ec.europa.eu/europeaid/regions/africa/eu-emergency-trust-fund-africa_en 
21 http://ec.europa.eu/enlargement/neighbourhood/countries/syria/madad/index_en.htm 

http://eur-lex.europa.eu/legal-content/MT/TXT/PDF/?uri=CELEX:52011DC0743&from=MT
http://ec.europa.eu/europeaid/regions/africa/eu-emergency-trust-fund-africa_en
http://ec.europa.eu/enlargement/neighbourhood/countries/syria/madad/index_en.htm

Matul is-sena, il-kwistjonijiet dwar id-drittijiet tal-migranti ġew indirizzati sistematikament fi 

djalogi ta’ politika dwar id-drittijiet tal-bniedem ma’ pajjiżi sħab, u s-Sħubijiet għall-Mobilità 

pprovdew qafas biex jiġu indirizzati kwistjonijiet tad-drittijiet tal-bniedem b’mod sistematiku fi 

djalogi fi djalogi dwar il-politika tal-migrazzjoni ma’ pajjiżi terzi. Tmien Sħubijiet għall-Mobilità 

bħal dawn issa ġew stabbiliti u għaddejjin negozjati mal-Belarussja u l-Libanu. 

Inħatru konsulenti dwar id-drittijiet tal-bniedem, il-liġi dwar ir-refuġjati u l-ġeneru għall-

Operazzjoni EUNAVFOR MED Sophia22, u l-operazzjoni hija impenjata li tiżgura li l-persunal 

tagħha jirċievi taħriġ dwar id-drittijiet tal-bniedem u d-dritt umanitarju. Sa tmiem l-2015, l-

operazzjoni kienet salvat 7 000 persuna mill-baħar.  

It-traffikar tal-bnedmin huwa parti integrali mill-Aġenda Ewropea dwar il-Migrazzjoni u l-Aġenda 

Ewropea dwar is-Sigurtà. Fl-2015, l-UE tat prijorità lit-traffikar tal-bnedmin fil-Pjan ta’ Azzjoni l-

ġdid dwar id-Drittijiet tal-Bniedem u d-Demokrazija, kif ukoll fil-qafas il-ġdid għall-attivitajiet tal-

UE dwar l-ugwaljanza bejn is-sessi u t-tisħiħ tal-pożizzjoni tan-nisa fir-relazzjonijiet esterni tal-UE 

għall-2016-2020, li jistabbilixxi l-eliminazzjoni tat-traffikar tal-bniet u n-nisa għal kull forma ta’ 

esplojtazzjoni bħala waħda mill-prijoritajiet tiegħu. Fis-Summit tal-Belt Valletta, il-mexxejja 

politiċi impenjaw ruħhom ukoll li jipprovdu protezzjoni, appoġġ u għajnuna lill-vittmi tat-traffikar, 

b’attenzjoni speċjali għal gruppi vulnerabbli, bħan-nisa u t-tfal. 

L-UE żiedet ukoll l-isforzi tagħha fil-ġlieda kontra x-xogħol furzat, kemm internament kif ukoll 

esternament, bil-promozzjoni attiva tar-ratifika tal-Protokoll tal-2014 għall-Konvenzjoni dwar ix-

Xogħol Furzat 1930 (nru 29), tal-Organizzazzjoni Internazzjonali tax-Xogħol (ILO)23. 

 

                                                            
22 Forza Navali tal-Unjoni Ewropea – Mediterran. Operazzjoni Sophia 
23 Deċiżjonijiet tal-Kunsill (UE) 2015/2037 u (UE) 2015/2071 



 

 
10255/16  gog/GRX/sib  no/LIZ 20 
ANNESS DGC 2B MT 

Il-ġlieda kontra t-terroriżmu 

Fl-2015, l-Ewropa ħabbtet wiċċha ma’ attakki terroristiċi u tentattivi li fallew f’ħafna partijiet tal-

kontinent, li ħallew ħafna mwiet u xekklu l-ħajja ta’ kuljum. L-inċitament għat-terroriżmu ġie 

prinċipalment minn barra l-Ewropa (ISIL/Da’esh) iżda l-atti terroristiċi twettqu l-aktar minn ċittadini 

tal-UE.  

L-organizzazzjonijiet terroristiċi madwar id-dinja għadhom responsabbli għal ksur gravi u serju tad-

drittijiet tal-bniedem. Atti ta’ vjolenza estrema bħal qtil, stupru, skjavitù, tortura, ħtif ta’ persuni, 

estorsjonijiet, qed jitwettqu ta’ kuljum minn organizzazzjonijiet terroristiċi bħal ISIL/Da’ esh, Al-Qaida, 

Boko Haram u oħrajn. L-Unjoni Ewropea u l-Istati Membri tagħha huma impenjati bil-qawwa flimkien 

ma' sħabha fil-ġlieda kontra l-organizzazzjonijiet terroristiċi u l-għeruq tat-terroriżmu.  

F'dawn iċ-ċirkostanzi straordinarji, l-UE kompliet tiġbed l-attenzjoni għall-punt li r-rispett sħiħ lejn id-

drittijiet tal-bniedem jinsab fil-qalba ta’ kwalunkwe sforz effettiv u ta’ suċċess kontra t-terroriżmu. 

Wara l-avvenimenti ta’ Jannar f’Pariġi, ir-rispons tal-UE kien b’mod konsistenti f’konformità mal-

Istrateġija tagħha Kontra t-Terroriżmu tal-2005 (prevenzjoni, protezzjoni, segwitu u rispons) u 

f’konformità sħiħa mad-dritt internazzjonali u l-istandards internazzjonali tad-drittijiet tal-bniedem. Sar 

ukoll enfasi fuq il-prevenzjoni tat-terroriżmu, b’mod partikolari bil-ġlieda kontra r-radikalizzazzjoni, 

fuq ir-reklutaġġ, it-tagħmir u l-finanzjament tat-terroriżmu, u fuq il-ħtieġa li jiġu indirizzati fatturi 

sottostanti bħall-konflitti, il-faqar, il-proliferazzjoni tal-armi u l-fraġilità tal-istati li jagħtu 

opportunitajiet biex gruppi terroristiċi jikbru. 

Għaldaqstant, il-konklużjonijiet tal-Kunsill Affarijiet Barranin tal-2015 dwar il-Ġlieda kontra t-

Terroriżmu24 talbu biex tiġi miġġielda r-radikalizzazzjoni u l-estremiżmu vjolenti billi jiġu appoġġati 

inizjattivi bħall-istituzzjonijiet ispirati mill-Forum Globali Kontra t-Terroriżmu (GCTF): iċ-Ċentru 

Internazzjonali ta' Eċċellenza dwar il-Ġlieda kontra l-Estremiżmu Vjolenti (CVE), il-Fond Globali 

għall-Involviment u għar-Reżiljenza tal-Komunità u l-Istitut Internazzjonali għall-Ġustizzja u l-Istat tad-

Dritt. Fil-qosor, dawn l-istituzzjonijiet jappoġġaw strateġiji nazzjonali kontra t-terroriżmu, jindirizzaw l-

għeruq tar-radikalizzazzjoni, jippromwovu t-tolleranza u l-fehim fost il-popli u s-soċjetajiet, u jagħtu 

taħriġ innovattiv biex jiġu implimentati prattiki tajba relatati mal-ġlieda kontra t-terroriżmu u bbażati 

fuq l-istat tad-dritt.  

                                                            
24 Stqarrija għall-Istampa 43/15: http://www.consilium.europa.eu/mt/press/press-

releases/2015/02/150209-council-conclusions-counter-terrorism/ 

http://www.consilium.europa.eu/mt/press/press-releases/2015/02/150209-council-conclusions-counter-terrorism/
http://www.consilium.europa.eu/mt/press/press-releases/2015/02/150209-council-conclusions-counter-terrorism/

In-Netwerk ta’ Sensibilizzazzjoni dwar ir-Radikalizzazzjoni (RAN), netwerk tal-UE ta’ 2000 

prattikant, wera li huwa għodda partikolarment siewi għall-identifikazzjoni u l-qsim tal-aħjar 

prattiki fil-prevenzjoni tar-radikalizzazzjoni. Dan jinkludi l-iżvilupp ta’ narrattivi alternattivi li 

jipprevjenu r-radikalizzazzjoni fi stadju bikri u li jirribattu l-propaganda terroristika fil-mezzi ta' 

komunikazzjoni soċjali. Barra minn hekk, l-UE hija impenjata li tindirizza t-theddida tal-ġellieda 

terroristiċi barranin b’approċċ strateġiku komprensiv, kif rifless fl-istrateġija tal-UE kontra t-

terroriżmu għas-Sirja u l-Iraq adottata f’Ottubru 2014.  

Il-Pjan ta’ Azzjoni l-ġdid tal-UE għad-Drittijiet tal-Bniedem u d-Demokrazija jenfasizza l-ħtieġa li 

jiġi żgurat li r-rispett għal-libertà tal-opinjoni u l-espressjoni jiġi integrat fl-iżvilupp ta’ politiki u 

programmi relatati mal-ġlieda kontra t-terroriżmu. 

Dokumenti oħra ta’ politika tal-UE, inkluż pereżempju l-istrateġija għas-suq diġitali25, issottolinjaw 

li l-ħtieġa għas-sigurtà u l-ġlieda kontra t-tixrid ta’ kontenut illegali m’għandhiex tiġi indirizzata 

b’detriment għad-drittijiet tal-bniedem bħal-libertà ta’ espressjoni. 

Matul is-sena, il-kwistjonijiet tad-drittijiet tal-bniedem ġew indirizzati fid-djalogi kontra t-

terroriżmu ma’ dawn il-pajjiżi terzi; l-Indja, Iżrael, il-Pakistan, it-Tuneżija u anke man-NU. Ġiet 

organizzata wkoll sessjoni ta' ħidma fil-Libanu. Matul id-djalogi, l-UE dejjem tappella lill-pajjiżi 

terzi biex jinkorporaw id-drittijiet tal-bniedem fl-attivitajiet tagħhom tal-ġlieda kontra t-terroriżmu u 

tistieden lill-ġudikatura biex jiċċaqalqu minn sistema ta' ġustizzja kriminali bbażata fuq il-

konfessjoni għal waħda bbażata fuq l-evidenza.  

Ir-reġjun tal-Lvant Nofsani u l-Afrika ta’ Fuq għadu prijorità fejn jidħol l-iżvilupp ta' strateġija li 

ser 1) tieħu kont tal-fatturi sottostanti kollha tat-terroriżmu u r-radikalizzazzjoni, 2) tieħu approċċ 

inklużiv li jinvolvi s-soċjetà ċivili, u 3) tkun konformi mal-istandards internazzjonali dwar id-

drittijiet tal-bniedem.  

Il-laqgħa annwali tal-Istati Membri tal-UE dwar ir-Riżoluzzjoni 1325 tal-Kunsill tas-Sigurtà tan-NU 

ffokat fuq in-Nisa, il-Paċi u s-Sigurtà fil-kuntest tat-terroriżmu u l-estremiżmu vjolenti. Fil-marġni 

tas-70 Assemblea Ġenerali tan-NU l-UE ospitat ukoll avveniment parallel dwar l-‘Integrazzjoni tad-

dimensjoni tal-ġeneru fil-prevenzjoni u l-ġlieda kontra l-politika u l-prattika ta' estremiżmu 

vjolenti’. F’Ottubru 2015 ġiet adottata r-Riżoluzzjoni 2242 ġdida tal-Kunsill tas-Sigurtà tan-NU, li 

tinkorpora l-ġlieda kontra t-terroriżmu u l-estremiżmu vjolenti fl-aġenda għan-nisa, il-paċi u s-

sigurtà.  

                                                            
25 http://ec.europa.eu/priorities/digital-single-market_mt 

http://ec.europa.eu/priorities/digital-single-market_mt

L-impenn tal-UE f’dan il-qasam qed jiżdied fl-importanza politika, fl-ambitu ġeografiku u f'termini 

finanzjarji, b’azzjonijiet li jammontaw għal €142 miljun ta' proġetti li għaddejjin. Billi l-proġetti ta’ 

bini ta’ kapaċitajiet fil-ġlieda kontra t-terroriżmu spiss isiru f’pajjiżi li għandhom passat mhux sabiħ 

fil-qasam tad-drittijiet tal-bniedem, hemm il-ħtieġa li jinstab bilanċ bejn il-kunsiderazzjonijiet ta’ 

sigurtà u d-drittijiet tal-bniedem. F’dan il-kuntest, il-Kummissjoni Ewropea żviluppat gwida 

operazzjonali biex jiġi żgurat li d-drittijiet tal-bniedem jitqiesu fiċ-ċiklu sħiħ tal-proġett ta’ 

azzjonijiet fil-ġlieda kontra t-terroriżmu u l-kriminalità organizzata inkluża ċ-ċiberkriminalità kif 

ukoll fl-indirizzar taċ-ċibersigurtà, kif preskritt fir-Regolament tal-UE li jistabbilixxi l-Istrument li 

jikkontribwixxi għall-Istabbiltà u l-Paċi26. 

 

3. Jiġu indirizzati l-isfidi ewlenin tad-drittijiet tal-bniedem u d-demokrazija 

Promozzjoni ta’ Spazju ħieles għas-Soċjetà Ċivili, Appoġġ għad-Difensuri tad-Drittijiet tal-

Bniedem 

F’dawn l-aħħar snin, ħarġu xejriet ġodda f’dan il-qasam. Filwaqt li qed tiġi riflessa xejra pożittiva 

fit-tkattir ta’ organizzazzjonijiet tas-soċjetà ċivili, partikolarment minħabba n-netwerks soċjali u l-

użu ta’ teknoloġija tal-informazzjoni ġdida, min-naħa l-oħra intensifikaw azzjonijiet restrittivi minn 

gvernijiet awtoritarji kontra organizzazzjonijiet tas-soċjetà ċivili. Kampanji ta’ malafama, 

restrizzjonijiet fuq l-aċċess għall-finanzjament minn barra, u l-użu ta’ intimidazzjoni u vjolenza 

kontra attivisti – fost l-oħrajn permezz ta’ kumpanniji privati jew milizzji – huma biss ftit eżempji 

tat-theddid gravi għas-soċjetà ċivili. F’bosta każijiet l-istat jonqos milli jħares lill-individwi u lill-

organizzazzjonijiet, milli jinvestiga u jħarrek. 

Fl-2015, l-UE kemm-il darba wriet tħassib, inkluż waqt djalogi bilaterali u f’korpi multilaterali, 

dwar id-drittijiet tal-bniedem, fuq żieda fir-restrizzjonijiet fuq il-libertà ta’ assoċjazzjoni, il-libertà 

ta' espressjoni, il-libertà ta’ assemblea paċifika u b’mod aktar ġenerali fuq restrizzjonijiet fuq l-

attivitajiet tal-organizzazzjonijiet tas-soċjetà ċivili, fosthom is-sħab soċjali.  

                                                            
26 Ir-Regolament UE 230/2014, Artikolu 10: http://eur-lex.europa.eu/legal-

content/MT/TXT/PDF/?uri=CELEX:32014R0230&from=MT 

http://eur-lex.europa.eu/legal-content/MT/TXT/PDF/?uri=CELEX:32014R0230&from=MT
http://eur-lex.europa.eu/legal-content/MT/TXT/PDF/?uri=CELEX:32014R0230&from=MT

B’rabta mal-Libertà ta’ Espressjoni Online u Offline, fl-2015 l-UE kkonċentrat fuq l-

implimentazzjoni tal-Linji Gwida tal-2014 tal-UE27. Permezz tad-djalogi tagħha dwar id-drittijiet 

tal-bniedem, l-UE żiedet l-għarfien dwar l-adozzjoni tal-Linji Gwida u ħeġġet lil pajjiżi terzi jieħdu 

passi attivi biex jipprevjenu l-vjolenza u l-intimidazzjoni u biex jippromwovu ambjent sikur għall-

ġurnalisti u atturi oħra fil-mezzi tax-xandir. Kull meta kien meħtieġ, l-UE kkundannat l-attakki 

kontra l-ġurnalisti u l-bloggers permezz ta’ dikjarazzjonijiet pubbliċi. 

L-UE involviet ruħha f’dibattiti fil-Korporazzjoni tal-Internet dwar l-Ismijiet u n-Numri Assenjati 

(ICANN), il-Forum ta' Governanza tal-Internet (IGF) u fil-proċess ta’ eżami ta’ 10 snin tas-Summit 

Dinji dwar is-Soċjetà tal-Informazzjoni (WSIS) kif ukoll fil-Konferenza Globali dwar iċ-

Ċiberspazju fl-Aja li saret fil-15 u s-16 ta’ April 2015, bil-ħsieb li trawwem il-libertà tal-opinjoni u 

l-espressjoni f’kooperazzjoni mas-soċjetà ċivili u partijiet ikkonċernati oħrajn. L-UE ilha wkoll 

issegwi mill-qrib il-ħidma tal-Koalizzjoni tal-Libertà Online.  

Il-Konklużjonijiet tal-Kunsill dwar iċ-Ċiberdiplomazija28 ġew adottati fl-2015. Dawn il-

Konklużjonijiet, flimkien mal-Konklużjonijiet tal-Kunsill dwar il-Governanza tal-Internet adottati 

fl-201429 jirriflettu l-bżonn li jitħarsu d-drittijiet tal-bniedem fuq l-internet fosthom il-libertà ta' 

espressjoni u l-ħarsien tal-privatezza u d-data personali. 

Il-Linji Gwida dwar il-Libertà tal-Espressjoni ġew promossi wkoll fid-Delegazzjonijiet kollha tal-

UE bl-għan li jnebbħu l-programmazzjoni futura kollha. Programm ġdid ta’ appoġġ għad-

Delegazzjonijiet (iffinanzjat mill-EIDHR, li jibda fl-2016) għal ‘Appoġġ tal-UE għall-mezzi tax-

xandir u għal-libertà ta’ espressjoni f’pajjiżi pilota tad-demokrazija’ għandu l-għan li jgħin kemm 

lid-Delegazzjonijiet kif ukoll lill-atturi tal-mezzi tax-xandir f’pajjiżi terzi fl-applikazzjoni tal-Linji 

Gwida fl-azzjonijiet u l-operazzjonijiet ta’ politika tagħhom. Il-proġetti/programmi ġodda 

ffinanzjati mill-istrumenti ta’ finanzjament ġeografiċi ġew adottati, pereżempju, fil-Ġordan, is-

Senegal u t-Tuneżija. Barra minn hekk, fl-2014/2015 l-EIDHR iffinanzja għadd ta’ proġetti f’oqsma 

rilevanti għal-Linji Gwida, pereżempju fil-Myanmar/Burma. 

                                                            
27 http://www.consilium.europa.eu/uedocs/cms_data/docs/pressdata/EN/foraff/142549.pdf 
28 6122/15: http://data.consilium.europa.eu/doc/document/ST-6122-2015-INIT/mt/pdf 
29 16200/14: http://data.consilium.europa.eu/doc/document/ST-16200-2014-INIT/mt/pdf 

http://www.consilium.europa.eu/uedocs/cms_data/docs/pressdata/EN/foraff/142549.pdf
http://data.consilium.europa.eu/doc/document/ST-6122-2015-INIT/en/pdf
http://data.consilium.europa.eu/doc/document/ST-16200-2014-INIT/en/pdf

L-UE hija impenjata wkoll li tiżgura livell għoli ta’ ħarsien tad-data personali għall-individwi fl-UE 

kif ukoll li trawwem standards għoljin ta’ ħarsien tad-data mas-sħab esterni tagħha. B’rabta mal-

qafas legali tal-UE, l-UE bħalissa qiegħda tirrevedi u ssaħħaħ id-Direttiva 95/46/KE30 dwar il-

protezzjoni ta’ individwi fir-rigward tal-ipproċessar ta’ data personali u dwar il-moviment liberu ta’ 

dik id-data.  

Fl-2015 l-UE rat għadd dejjem akbar ta’ sfidi u ostakli għal-libertà ta’ assemblea paċifika. Dan 

inkluda, pereżempju, użu eċċessiv tal-forza mill-pulizija waqt dimostrazzjonijiet u l-applikazzjoni 

ta’ multi u pieni eċċessivi għall-organizzazzjoni ta’ protesti paċifiċi mhux awtorizzati jew is-sehem 

fihom. Fl-2015 inħarġu diversi dikjarazzjonijiet pubbliċi li jappellaw għal rispett għad-dritt ta’ 

dimostrazzjonijiet paċifiċi, u jisħqu dwar l-importanza tal-promozzjoni tad-dritt għall-protesti 

pubbliċi. 

 

Bħala parti mid-djalogu u l-involviment aktar mifruxa bejn l-UE u s-soċjetà ċivili, fit-3 u l-4 ta’ 

Diċembru l-UE organizzat fi Brussell il-Forum tal-2015 bejn l-UE u l-NGOs dwar id-Drittijiet 

tal-Bniedem, li kkonċentra għalkollox fuq il-kwistjoni tal-ħarsien u l-promozzjoni tal-ispazju tas-

soċjetà ċivili u fuq l-identifikazzjoni ta’ modi kif jinkiseb rispons ta’ politika biex jiġu indirizzati 

theddidiet li tħabbat wiċċha magħhom is-soċjetà ċivili f’bosta pajjiżi. Il-Forum attendew għalih 

aktar minn 230 parteċipant, il-biċċa l-kbira minnhom minn organizzazzjonijiet tas-soċjetà ċivili 

minn madwar id-dinja.  

Fid-diskors tagħha, ir-Rappreżentant Għoli u Viċi President Federica Mogherini tat messaġġ qawwi 

ta’ appoġġ lil organizzazzjonijiet mhux governattivi li jaħdmu fil-qasam tad-drittijiet tal-bniedem, 

billi qalet lill-parteċipanti li “s-soċjetà ċivili għandha rwol kruċjali x’taqdi fil-politika barranija tal-

UE. Mhux biss hija attur importanti, iżda wkoll mutur ewlieni għall-bidla fis-soċjetajiet kollha, 

f’termini ta’ demokrazija, governanza tajba, reżiljenza, koeżjoni, u l-promozzjoni tad-drittijiet 

fundamentali tal-bniedem.”31 Ir-Rappreżentant Għoli appellat ukoll għal sforzi mġedda biex jiġu 

miġġielda tentattivi li tiġi kkontrollata l-ħidma tas-soċjetà ċivili f’bosta pajjiżi madwar id-dinja. 

Kontributuri oħrajn kienu jinkludu lil Maina Kiai, ir-Relatur Speċjali tan-NU dwar id-drittijiet għal-

libertà ta’ assemblea paċifika u ta’ assoċjazzjoni, Michel Forst, ir-Relatur Speċjali tan-NU dwar is-

                                                            
30 http://eur-lex.europa.eu/legal-content/MT/TXT/?uri=URISERV:l14012 
31 151204_01_en. Diskors mir-Rappreżentant Għoli/Viċi President Federica Mogherini fil-

Forum bejn l-UE u l-NGOs dwar id-Drittijiet tal-Bniedem (Diċembru 2015):  
http://eeas.europa.eu/statements-eeas/2015/151204_01_en.htm 

http://eur-lex.europa.eu/legal-content/MT/TXT/?uri=URISERV:l14012
http://eeas.europa.eu/statements-eeas/2015/151204_01_en.htm

sitwazzjoni tad-difensuri tad-drittijiet tal-bniedem, Emilio Álvarez Icaza Longoria – Segretarju 

Eżekuttiv tal-Kummissjoni Inter-Amerikana tad-Drittijiet tal-Bniedem32 (IACHR/CIDH), Stavros 

Lambrinidis, Rappreżentant Speċjali tal-UE għad-Drittijiet tal-Bniedem, u għadd kbir ta’ difensuri 

tad-drittijiet tal-bniedem (DDB). L-UE tappoġġa bil-qawwa r-Relaturi Speċjali tan-NU li qed 

jaħdmu biex jappoġġaw lid-DDB u lis-soċjetà ċivili. 

 

L-Unjoni Ewropea tirrikonoxxi r-rwol importanti li għandhom l-Istituzzjonijiet Nazzjonali tad-

Drittijiet tal-Bniedem (NHRIs) bħala atturi għad-drittijiet tal-bniedem u faċilitaturi tal-iżvilupp u 

qed issaħħaħ l-appoġġ tagħha lill-NHRIs, f’termini politiċi u finanzjarji.  

L-appoġġ lill-NHRIs huwa l-ewwel azzjoni tal-ewwel objettiv tal-Pjan ta’ Azzjoni l-ġdid tal-UE 

dwar id-Drittijiet tal-Bniedem u d-Demokrazija 2015-19. Dan juri rikonoxximent tal-fatt li l-UE tqis 

lill-NHRIs bħala atturi kruċjali fl-arkitettura usa’ tad-drittijiet tal-bniedem. Il-promozzjoni tas-sjieda 

tal-atturi lokali, inkluż l-appoġġ lill-istituzzjonijiet pubbliċi (l-objettiv 1 tal-Pjan ta’ Azzjoni tal-UE) 

tirrifletti wkoll l-idea tal-promozzjoni ta’ sħubija, billi d-drittijiet tal-bniedem u d-demokrazija 

jistgħu biss irabbu l-għeruq b’mod sħiħ fejn hemm sjieda lokali qawwija. 

Meta jaġixxu b’mod indipendenti u b’biżżejjed riżorsi finanzjarji u umani, l-NHRIs jistgħu 

verament iservu ta’ pont bejn is-soċjetà ċivili, il-popolazzjoni u l-gvern minn naħa u bejn l-

awtoritajiet nazzjonali u l-korpi reġjonali/internazzjonali tad-drittijiet tal-bniedem min-naħa l-oħra.  

L-NHRIs huma partijiet ikkonċernati ewlenin u jikkostitwixxu element fundamentali fil-qafas 

internazzjonali, reġjonali u nazzjonali tad-drittijiet tal-bniedem. Permezz tal-monitoraġġ, ir-

rapportar, il-ġestjoni tal-ilmenti, u l-mandati konsultattivi tagħhom, l-NHRIs jaqdu rwoli importanti 

fis-sostenn tal-istandards internazzjonali tad-drittijiet tal-bniedem. Fil-fatt, jaqdu r-rwol dejjem 

aktar importanti biex id-drittijiet tal-bniedem isiru realtà li taħdem fil-prattika u jikkontribwixxu 

għall-iżvilupp. 

                                                            
32 Il-Kummissjoni Inter-Amerikana tad-Drittijiet tal-Bniedem (l-IACHR jew, bit-tliet lingwi 

uffiċjali l-oħrajn – l-Ispanjol, il-Franċiż, u l-Portugiż – CIDH, Comisión Interamericana de los 
Derechos Humanos, Commission Interaméricaine des Droits de l'Homme, Comissão 
Interamericana de Direitos Humanos). 

L-impenn politiku tal-UE huwa akkumpanjat ukoll mill-appoġġ finanzjarju lill-NHRIs skont l-

EIDHR. Fl-2015 beda programm immirat ta’ tliet snin fuq it-“Tisħiħ tal-Kapaċitajiet tal-

Istituzzjonijiet Nazzjonali tad-Drittijiet tal-Bniedem” b’kontribuzzjoni tal-UE ta’ €5 miljun. L-għan 

tal-programm mhux biss huwa l-appoġġ għat-tisħiħ tal-kapaċitajiet tal-NHRIs, iżda wkoll l-appoġġ 

għall-kooperazzjoni man-netwerks reġjonali u internazzjonali tagħhom. Il-programm jiffoka fuq 

erba’ oqsma tematiċi: id-drittijiet ekonomiċi, soċjali u kulturali, in-negozju u d-drittijiet tal-

bniedem, l-edukazzjoni dwar id-drittijiet tal-bniedem u t-tisħiħ tal-mandati ewlenin tal-NHRIs.  

Barra minn hekk u biex titqajjem kuxjenza dwar l-impenn tal-UE li tappoġġa l-NHRIs, l-EIDHR 

iffinanzja avveniment ta’ livell għoli mal-NHRIs fil-qafas tal-Jiem Ewropej tal-Iżvilupp fi Brussell 

fit-3-4 ta’ Ġunju 2015. Bi kważi 100 rappreżentant ta’ NHRIs u netwerks reġjonali ta’ NHRIs 

differenti, il-parteċipanti ddiskutew ir-rwol, il-potenzjal u l-isfidi tal-NHRIs fl-iżvilupp, speċjalment 

fil-kuntest tad-diskussjonijiet għall-Aġenda 2030. 

 

Matul l-2015, id-difensuri tad-drittijiet tal-bniedem (DDB) komplew iħabbtu wiċċhom ma’ 

pressjoni mill-gvernijiet f’firxa ta’ pajjiżi differenti. L-uffiċjali tal-UE mibgħuta f’pajjiżi terzi 

komplew jimplimentaw il-Linji Gwida tal-2004 tal-UE dwar id-difensuri tad-drittijiet tal-

bniedem33, inkluż billi regolarment iltaqgħu ma’ difensuri tad-drittijiet tal-bniedem, issorveljaw il-

proċessi tagħhom, żaruhom waqt li kienu detenuti u b’mod diskret qajmu l-kawżi tagħhom mal-

awtoritajiet. Matul l-2015, kwistjonijiet u kawżi marbutin ma’ difensuri tad-drittijiet tal-bniedem 

tqajmu fi djalogi dwar id-drittijiet tal-bniedem, laqgħat ta’ sottokumitati u konsultazzjonijiet ma’ 21 

pajjiż, u xi difensuri tad-drittijiet tal-bniedem li kienu l-ħabs inħelsu wara li l-kawżi tagħhom 

tqajmu.  

                                                            
33 https://www.consilium.europa.eu/uedocs/cmsUpload/GuidelinesDefenders.pdf 

https://www.consilium.europa.eu/uedocs/cmsUpload/GuidelinesDefenders.pdf

Matul l-2015, 'il fuq minn 160 difensur tad-drittijiet tal-bniedem u l-familji tagħhom irċevew 

għajnuna mill-UE permezz tal-Fond ta’ Emerġenza tal-EIDHR għad-difensuri tad-drittijiet tal-

bniedem f’riskju. L-għotjiet intużaw biex jitħallsu spejjeż legali, kura medika, l-installazzjoni ta’ 

tagħmir ta’ sigurtà, rilokazzjoni ta’ emerġenza u firxa ta’ azzjonijiet prattiċi oħrajn ta’ appoġġ għad-

difensuri tad-drittijiet tal-bniedem. Is-sejħa globali għall-proposti tal-EIDHR imnedija f’Awwissu, 

kellha l-għan li, għall-ammont ta’ €5 miljun, tagħti appoġġ lid-difensuri tad-drittijiet tal-bniedem li 

jaħdmu fuq livell lokali u b’konċentrazzjoni partikolari fuq l-aktar sitwazzjonijiet diffiċli u l-aktar 

żoni remoti. Il-Mekkaniżmu l-ġdid tal-UE għad-Difensuri tad-Drittijiet tal-Bniedem, imsemmi 

‘ProtectDefenders.eu’, beda jaħdem fl-1 ta’ Ottubru u kien ta’ appoġġ għal aktar minn 85 difensur 

tad-drittijiet tal-bniedem sa tmiem l-2015. Dan tnieda uffiċjalment fit-2 ta’ Diċembru mir-RSUE 

Lambrinidis u jipprovdi appoġġ, inkluż għajnuna legali u medika, fuq żmien qasir, medju jew fit-

tul; sorveljanza tal-proċessi u ħabsijiet; rilokazzjoni; promozzjoni; appoġġ għal netwerks 

nazzjonali; u l-iżvilupp ta’ strateġiji biex jiġġieldu r-restrizzjonijiet imposti fuq id-difensuri tad-

drittijiet tal-bniedem. Il-mekkaniżmu, b’baġit ta’ €15-il miljun, huwa ġestit minn konsorzju ta’ 12-il 

NGO independenti internazzjonali u jikkomplementa l-appoġġ l-ieħor kostanti tal-EIDHR li għadu 

għaddej għad-difensuri tad-drittijiet tal-bniedem. 

 

Fuq livell multilaterali, l-UE ħadmet biex tappoġġa ambjent li jgħin lis-soċjetà ċivili fil-

kooperazzjoni estensiva tagħha ma’ firxa wiesgħa ta’ sħab reġjonali, fosthom pereżempju l-Unjoni 

Afrikana, fid-djalogu bejn l-UE u l-Unjoni Afrikana dwar id-drittijiet tal-bniedem li sar f’Novembru 

2015. 

L-UE ħadet sehem fid-dibattitu tematiku dwar il-Libertà ta’ Assemblea u Assoċjazzjoni organizzat 

mill-Kumitat tal-Ministri tal-Kunsill tal-Ewropa fis-7 u t-8 ta’ Ottubru 2015, u saret sessjoni ta’ 

ħidma konġunta dwar il-Libertà tal-Opinjoni u tal-Espressjoni u l-Libertà ta’ Assoċjazzjoni u 

Assemblea Paċifika mal-Lega tal-Istati Għarab fi Brussell f’April 2015, li kkonċentrat fuq l-aħjar 

mod kif dawn id-drittijiet jiġu promossi f’konformità mal-istandards internazzjonali. 

Ġiet organizzata sessjoni ta’ ħidma separata dwar “Is-Soċjetà Ċivili u l-kooperazzjoni bejn pajjiżi 

Ewropej u Għarab biex jintlaħqu l-Għanijiet ta’ Żvilupp Sostenibbli tan-NU” mal-Lega tal-Istati 

Għarab fi Brussell sabiex jiġi analizzat il-potenzjal tas-soċjetà ċivili bħala forza trasformattiva fil-

kisba tal-Għanijiet ta’ Żvilupp Sostenibbli. L-ewwel djalogu ta’ politika bejn l-UE u l-ASEAN dwar 

id-drittijiet tal-bniedem, ippresedut mir-RSUE Lambrinidis u li sar fi Brussell bħala parti minn żjara 

ta’ ġimgħa mir-rappreżentanti tal-kummissjonijiet tad-drittijiet tal-bniedem tal-ASEAN, ħeġġeġ 

djalogu u skambju ta’ esperjenza dwar l-involviment ma’ organizzazzjonijiet tas-soċjetà ċivili miż-

żewġ reġjuni. L-UE kompliet taħdem biex tiżgura li l-libertà ta' espressjoni tibqa’ fuq quddiem fuq 

l-aġenda tan-NU, billi ħadmet attivament fil-fora multilaterali rilevanti kollha u billi appoġġat il-

mandat tar-Relatur Speċjali tan-NU dwar il-Promozzjoni u l-Ħarsien tad-Dritt għal-Libertà ta’ 

Opinjoni u Espressjoni u billi kkooperat mill-qrib mar-relaturi speċjali b’mandati relatati mill-

Unjoni Afrikana (UA), l-Organizzazzjoni tal-Istati Amerikani (OAS), l-Organizzazzjoni għas-

Sigurtà u l-Kooperazzjoni fl-Ewropa (OSKE) u l-Organizzazzjoni tal-Kooperazzjoni Iżlamika 

(OIC). Tappoġġa l-mandat tar-Relatur Speċjali tan-NU dwar id-Dritt għall-Privatezza, li għadu kif 

inħatar. L-UE appoġġat ir-riżoluzzjoni tal-Kunsill tad-Drittijiet tal-Bniedem tan-NU dwar is-

sikurezza tal-ġurnalisti, ir-riżoluzzjonijiet tal-Assemblea Ġenerali tan-NU dwar id-dritt għall-

privatezza fl-era diġitali, dwar id-Drittijiet tal-Bniedem u l-Internet u ħarġet dikjarazzjoni konġunta 

dwar ir-Riaffermazzjoni tad-Dritt għal-Libertà ta' Espressjoni Inkluża l-Espressjoni Kreattiva u 

Artistika.  

Dwar id-difensuri tad-drittijiet tal-bniedem, l-UE appoġġat ir-riżoluzzjoni rilevanti waqt is-70 

Assemblea Ġenerali tan-NU. Fil-marġni tat-28 sessjoni tal-Kunsill tad-Drittijiet tal-Bniedem fi Frar, 

l-UE nediet il-kampanja pubblika fil-mezzi ta’ komunikazzjoni soċjali #idefend, f’kooperazzjoni 

mal-Uffiċċju tal-Kummissarju Għoli għad-Drittijiet tal-Bniedem u l-Brażil, ir-Repubblika tal-Korea 

u t-Tuneżija. Is-sitwazzjoni tad-DDB ġiet indirizzata f’għadd ta’ dikjarazzjonijiet tal-UE f’fora 

multilaterali, inkluż fil-Kunsill tad-Drittijiet tal-Bniedem, u l-UE ospitat avveniment parallel dwar 

id-difensuri tad-drittijiet tal-bniedem fil-Laqgħa għall-Implimentazzjoni tad-Dimensjoni Umana tal-

OSKE f’Varsavja. 

Il-kampanja #idefend  

Fil-marġni tat-28 sessjoni tal-Kunsill tad-Drittijiet tal-Bniedem, l-Unjoni Ewropea, f’kooperazzjoni 

mal-Uffiċċju tal-Kummissarju Għoli għad-Drittijiet tal-Bniedem u l-Missjonijiet Permanenti tal-

Brażil, ir-Repubblika tal-Korea u t-Tuneżija għan-NU f’Ġinevra, nediet kampanja pubblika biex 

turi appoġġ għal u solidarjetà mal-ħidma tad-difensuri tad-drittijiet tal-bniedem madwar id-dinja. Il-

kampanja #idefend kellha l-għan li żżid l-għarfien pubbliku tal-kontribut siewi li persuni fis-soċjetà 

ċivili li jaħdmu favur id-drittijiet tal-bniedem jagħmlu għall-promozzjoni u l-ħarsien tad-drittijiet 

tal-bniedem madwar id-dinja, iżda wkoll tar-riskji li huma esposti għalihom. Aktar minn 500 

parteċipant fil-Kunsill tad-Drittijiet tal-Bniedem ingħaqdu mal-kampanja u esprimew l-appoġġ 

tagħhom. Bosta Ministri, Kapijiet ta’ Organizzazzjonijiet Internazzjonali, u Ambaxxaturi ħadu 

ritratt fil-kabina tar-ritratti tal-kampanja, u nies minn madwar id-dinja kollha xandru r-ritratti 

tagħhom fuq il-mezzi ta’ komunikazzjoni soċjali, bl-użu tal-hashtag #idefend fuq Twitter u 

Facebook. 

Il-Libertà ta’ Reliġjon jew ta’ Twemmin 

Il-libertà ta’ reliġjon ilha tiġi attakkata f’bosta partijiet tad-dinja. Persuni li huma membri ta’ 

minoranzi reliġjużi ilhom jiġu ppersegwitati u mġiegħla jaħarbu minn artijiet li għexu fihom għal 

sekli sħaħ. Il-ksur tad-drittijiet tal-bniedem imwettaq minn ISIL/Da’esh u gruppi terroristiċi oħrajn 

fis-Sirja u l-Iraq kien partikolarment brutali u mifrux, u ġie kkundannat mingħajr riżervi mill-UE. 

F’dan il-kuntest l-implimentazzjoni tal-linji gwida tal-UE tal-2013 dwar il-libertà ta’ reliġjon jew 

ta’ twemmin baqgħu prijorità fl-2015. Bl-użu sħiħ ta’ dawn il-linji gwida, saru bosta 

dikjarazzjonijiet u appelli biex ifakkru lill-Istati dwar id-dmir ewlieni tagħhom li jħarsu lil kulħadd, 

mhux l-inqas lil persuni li huma membri ta’ minoranzi reliġjużi, mid-diskriminazzjoni, il-vjolenza u 

ksur ieħor tad-drittijiet tal-bniedem. Il-libertà ta' reliġjon jew ta’ twemmin tqajmet b'mod 

sistematiku ma' bosta sħab fuq livelli differenti tad-djalogu politiku, inkluż fi djalogi u 

konsultazzjonijiet dwar id-drittijiet tal-bniedem. L-UE involviet ruħha wkoll permezz ta’ 

dikjarazzjonijiet pubbliċi u diplomazija diskreta marbutin ma’ każijiet individwali, bħal dak ta’ Asia 

Bibi, il-mara Kristjana misjuba ħatja ta’att blasfem minn Qorti Pakistana.  

F’fora multilaterali, l-UE ppreżentat inizjattivi dwar il-libertà ta’ reliġjon jew ta’ twemmin, kemm 

fil-Kunsill tad-Drittijiet tal-Bniedem kif ukoll fl-Assemblea Ġenerali tan-Nazzjonijiet Uniti 

(AĠNU). Fis-sessjoni ta’ Marzu (HRC 28), ir-riżoluzzjoni li tressqet mill-UE dwar il-libertà ta' 

reliġjon jew ta’ twemmin ġiet adottata b'kunsens. Ir-riżoluzzjoni inkludiet referenza għar-rapport 

tar-Relatur Speċjali dwar il-libertà ta' reliġjon jew ta' twemmin fuq il-bżonn li jiġu indirizzati 

manifestazzjonijiet ta’ mibegħda reliġjuża kollettiva. Il-lingwaġġ espliċitu dwar id-dritt li persuna 

“ma jkollhiex” reliġjon, li ġie introdott għall-ewwel darba fir-riżoluzzjoni tal-2013, ġie kkonfermat. 

Fil-marġini ta’ HRC 28, id-delegazzjoni tal-UE f’Ġinevra organizzat avveniment parallel mar-

Relatur Speċjali dwar il-libertà ta' reliġjon jew ta' twemmin, biex tesplora kif tista’ tiġi indirizzata l-

mibegħda reliġjuża fil-qafas internazzjonali attwali tad-drittijiet tal-bniedem.  

Fis-70 sessjoni tal-AĠNU, ir-riżoluzzjoni li tressqet mill-UE dwar il-libertà ta' reliġjon jew ta' 

twemmin ukoll ġiet adottata b’kunsens. L-UE kisbet l-objettiv prinċipali tagħha li tiffoka fuq il-

ħarsien ta’ persuni li jappartjenu għal komunitajiet u minoranzi reliġjużi madwar id-dinja, billi 

tiżgura l-inklużjoni ta’ referenza espliċita għall-estremiżmu reliġjuż li jaffettwa d-drittijiet ta’ 

individwi, kif ukoll appell lill-istati biex jipprovdu protezzjoni adegwata lil persuni u komunitajiet li 

jinsabu f’riskju ta’ attakk vjolenti minħabba r-reliġjon jew it-twemmin tagħhom.  

L-UE kompliet tinvolvi ruħha mal-Organizzazzjoni tal-Kooperazzjoni Iżlamika (OIC) b’rabta mal-

implimentazzjoni tar-riżoluzzjoni 16/1834, u ġiet irrappreżentata fil-5 laqgħa tal-Proċess ta' Istanbul 

li saret f’Jeddah f’Ġunju 2015.  

B’rabta mal-istrumenti finanzjarji tal-UE, fl-2015, kompliet l-implimentazzjoni fl-Asja, l-Ewroasja 

u l-Lvant Nofsani ta’ proġetti marbutin mal-libertà ta' reliġjon jew ta' twemmin magħżulin fil-qafas 

tas-sejħa dinjija tal-2013 tal-EIDHR għal proposti fuq il-ġlieda kontra d-diskriminazzjoni. Barra 

minn hekk, sar impenn għal finanzjament addizzjonali għal-libertà ta' reliġjon jew ta' twemmin għal 

għadd limitat ta’ proġetti fil-lista ta’ riżerva, u b’hekk l-appoġġ totali tal-EIDHR għall-promozzjoni 

tal-libertà ta' reliġjon jew ta' twemmin issa laħaq aktar minn €11 miljun. L-istrument issa jkopri 

attivitajiet marbutin mal-libertà ta' reliġjon jew ta' twemmin fir-reġjuni kollha tad-dinja.  

                                                            
34 "Nikkumbattu l-intolleranza, l-isterjotipar negattiv u l-istigmatizzazzjoni ta' persuni minħabba 

r-reliġjon jew it-twemmin, u d-diskriminazzjoni, l-inċitament għall-vjolenza u l-vjolenza 
kontra dawn il-persuni". 

Appoġġ għad-demokrazija u l-elezzjonijiet  

Id-drittijiet tal-bniedem u d-demokrazija jsaħħu lil xulxin b’mod reċiproku. Filwaqt li jeżistu ħafna 

għamliet ta’ demokrazija, kollha kemm huma għandhom l-għan li d-drittijiet tal-bniedem isiru 

realtà, sew politiċi u sew ċivili, kulturali, ekonomiċi u soċjali. Fil-kuntest ta’ sfidi akbar għad-

demokraziji fid-dinja tal-lum, b’konsolidazzjoni u aktar kooperazzjoni qalb xi reġimi mhux 

demokratiċi, fl-2015 l-UE żviluppat u kkonsolidat il-ħidma tagħha fuq l-appoġġ għad-demokrazija, 

skont wieħed mill-għanijiet li jħaddan it-Trattat tal-UE. Lil hinn minn ħidmietha fuq l-osservazzjoni 

elettorali, li għaliha llum hija attur ewlieni u kredibbli, l-UE żviluppat ukoll il-politika ġenerali 

tagħha ta’ appoġġ għad-demokrazija li tittratta l-proċessi politiċi u l-istituzzjonijiet li jistgħu 

jinfurzaw u jiżguraw ir-rispett għad-drittijiet tal-bniedem. 

L-elezzjonijiet jiffurmaw il-qalba tas-sistemi demokratiċi. L-UE saret attur ewlieni f’dan il-kuntest 

bis-saħħa tal-kredibbiltà tal-Missjonijiet ta' Osservazzjoni Elettorali (MOE) tagħha li b’mod 

rigoruż japplikaw standards għoljin ta’ integrità u indipendenza, f’konformità mad-Dikjarazzjoni 

tal-Prinċipji għall-Osservazzjoni tal-Elezzjonijiet Internazzjonali li stabbilixxiet l-ogħla standard 

għall-osservazzjoni ta’ elezzjonijiet. Id-Dikjarazzjoni tal-Prinċipji ċċelebrat l-10 anniversarju 

tagħha fl-2015. L-UE kompliet tikkoopera mill-qrib mal-gruppi osservaturi internazzjonali kollha 

impenjati għall-implimentazzjoni tad-Dikjarazzjoni tal-Prinċipji.  

Il-MOE tal-UE huma missjonijiet indipendenti, immexxija minn Kap Osservatur li normalment 

ikun Membru tal-Parlament Ewropew. L-istituzzjonijiet kollha tal-UE jaħdmu flimkien mill-qrib 

matul id-diversi passi tal-proċess bil-għan li l-valuri demokratiċi jiġu promossi madwar id-dinja. Ir-

rakkomandazzjonijiet tal-MOE huma kruċjali biex ikun hemm komunikazzjoni mal-interlokuturi 

kollha sabiex jittejbu l-proċessi elettorali futuri, u l-UE saħħet l-impenn tagħha għal segwitu bir-

reqqa għar-rakkomandazzjonijiet tal-MOE iżda wkoll dawk tal-OSKE/ODIHR35. Ir-

rakkomandazzjonijiet tal-MOE issa qed jitqajmu b’mod konsistenti fi djalogi politiċi ma’ pajjiżi 

sħab u jagħtu kontribut biex tissawwar l-għajnuna elettorali tal-UE. Il-Pjan ta' Azzjoni l-ġdid tal-UE 

dwar id-Drittijiet tal-Bniedem u d-Demokrazija jkompli jisħaq fuq il-ħtieġa li jiġu kkonsolidati l-

prattiki tajbin sabiex jiġi żgurat segwitu effettiv għall-MOE tal-UE.  

                                                            
35 L-Uffiċċju tal-OSKE għall-Istituzzjonijiet Demokratiċi u d-Drittijiet tal-Bniedem 

Fl-2015, l-UE kompliet tagħti appoġġ lill-proċessi elettorali madwar id-dinja billi bagħtet 

Missjonijiet ta' Osservazzjoni Elettorali u Missjonijiet ta' Esperti Elettorali, kif ukoll billi pprovdiet 

assistenza teknika u finanzjarja lill-korpi li jimmaniġġaw l-elezzjonijiet u lil osservaturi domestiċi. 

Fl-2015, saru MOE fin-Niġerja, il-Burundi (missjoni rtirata minħabba nuqqas ta’ kundizzjonijiet 

minimi għal elezzjonijiet kredibbli), is-Sri Lanka, il-Haiti (għadha għaddejja), il-Myanmar/Burma, 

il-Guinea-Konakry, u t-Tanzanija (temporanjament mibgħuta lura l-Ewropa minħabba imblokk 

politiku fiż-Żanżibar) u l-Burkina Faso. Barra minn hekk, saru Missjonijiet ta’ Esperti Elettorali fit-

Togo, it-Tanzanija, il-Kosta tal-Avorju, il-Gwatemala, l-Eġittu u l-Marokk (għall-elezzjonijiet 

lokali). L-aħħar iżda mhux l-inqas, intbagħtu Missjonijiet ta’ Segwitu Elettorali fil-Kambodja, il-

Paragwaj u l-Honduras. 

L-UE kompliet l-eżerċizzju pilota tagħha dwar l-appoġġ għad-demokrazija sabiex ittejjeb il-

konsistenza ta’ ħidmietha fuq id-demokrazija. Għadd ta’ Delegazzjonijiet tal-UE, flimkien mal-

Istati Membri fuq il-post, saħħew l-analiżi konġunta tal-isfidi demokratiċi fil-pajjiżi sħab tagħhom. 

Ġew identifikati oqsma ta’ ħidma bil-potenzjal ta’ komunikazzjoni mal-pajjiż sieħeb b’mod 

imfassal apposta u effettiv għar-riformi demokratiċi. Wara dan ser jiġu żviluppati Pjanijiet ta’ 

Azzjoni għad-Demokrazija fl-2016.  

L-eżerċizzju pilota indika l-ħtieġa li l-appoġġ tal-UE għall-istituzzjonijiet demokratiċi jkun aktar 

mifrux billi tikkonċentra fuq l-interazzjonijiet bejn l-istituzzjonijiet statali u ċ-ċittadini, tappoġġa l-

leġislaturi, issaħħaħ ir-rabta bejn il-partiti politiċi u ċ-ċittadini, tappoġġa d-demokrazija lokali, kif 

ukoll tagħmel kuntatt ma’ atturi tradizzjonali li jkunu qed jaqdu rwol fit-tisħiħ tad-demokrazija. 

Ħeġġet ukoll aktar sinerġiji bejn l-analiżi tad-demokrazija, l-Istrateġiji tal-Pajjiżi għad-Drittijiet tal-

Bniedem, u l-Pjanijiet Direzzjonali tas-Soċjetà Ċivili.  

Il-Pjan ta' Azzjoni tal-UE dwar id-Drittijiet tal-Bniedem u d-Demokrazija jorbot lill-UE biex 

issaħħaħ il-ħidma tagħha b’appoġġ għal sistemi b’għadd ta’ partiti u l-partiti politiċi fihom, għal 

parlamenti - bil-għan li jitwessa’ l-ispazju politiku - u biex issaħħaħ ir-rabta bejn il-missjonijiet ta’ 

osservazzjoni elettorali u l-aġenda aktar wiesgħa ta’ appoġġ għad-demokrazija. Segwitu aktar 

sistematiku għar-rakkomandazzjonijiet tal-MOE, inkluż permezz ta’ assistenza elettorali, qed jagħti 

kontribut għal din il-mira.  

Il-Fond Ewropew għad-Demokrazija (EED), li jikkonkludi l-ewwel ċiklu ta’ attivitajiet ta’ tliet snin 

tiegħu, jaqdi rwol komplementari importanti. Mibdi fl-2012 permezz ta’ deċiżjoni tal-Kunsill, huwa 

jaħdem indipendentement mill-UE iżda jikkomplementa strumenti oħra tal-UE. Il-EED jiffoka fuq 

il-proċessi ta’ transizzjoni u jappoġġa lill-atturi li ma jistax isir kuntatt magħhom b’mezzi oħrajn, 

filwaqt li jikkonċentra fuq pajjiżi fil-viċinat Ewropew u lil hinn minnu. F’Diċembru 2014, il-Bord 

kien qabel mal-espansjoni tal-attivitajiet tal-EED għall-“ġirien tal-ġirien”, b’limitu massimu ta’ 

15% tal-baġit tal-EED. Xi ftit għotjiet kienu pprovduti matul l-2015 għal attivitajiet fir-Russja u xi 

pajjiżi tal-Asja Ċentrali. L-appoġġ dirett tal-EED għall-gruppi fil-mira huwa ffinanzjat permezz ta’ 

riżorsi addizzjonali ġejjin minn kontribuzzjonijiet volontarji mill-Istati Membri u partijiet 

ikkonċernati oħra, bħal fondazzjonijiet privati, eċċ. F’Ġunju 2015 il-Kummissjoni ddeċidiet dwar 

kontribuzzjoni ġdida ta’ €12-il miljun għall-ispejjeż operattivi tal-EED mill-2015 sal-2018. 

Il-Piena tal-Mewt  

Minkejja li fl-2015 kien hemm żieda qawwija fl-eżekuzzjonijiet f’xi pajjiżi favur iż-żamma tal-

piena tal-mewt, il-pajjiżi abolizzjonisti għadhom jirrappreżentaw il-maġġoranza ċara madwar id-

dinja. Fil-prattika, 101 pajjiż neħħew il-piena tal-mewt kompletament. 33 pajjiż ieħor huma 

abolizzjonisti fil-prattika – jiġifieri dawn il-pajjiżi ilhom ma jwettqu eżekuzzjoni mill-inqas 10 snin 

u ilhom iwettqu politika ta’ ebda eżekuzzjoni. 

Matul l-2015, l-UE kompliet ittenni l-oppożizzjoni tagħha għall-piena tal-mewt u użat l-għodod 

diplomatiċi kollha disponibbli għaliha biex tmexxi 'l quddiem il-kawża tal-abolizzjoni tagħha mad-

dinja kollha. Il-Pjan ta’ Azzjoni dwar id-Drittijiet tal-Bniedem u d-Demokrazija jżomm il-kwistjoni 

tal-piena tal-mewt, flimkien mat-tortura, tassew fil-qalba tal-prijoritajiet tiegħu, filwaqt li jappella 

għall-inklużjoni komprensiva tagħhom fl-azzjonijiet ta’ appoġġ kollha tal-UE għall-pajjiżi sħab u 

organizzazzjonijiet tas-soċjetà ċivili. Is-sejħa globali għal proposti tal-EIDHR fl-2015 kien fiha lott 

speċifiku għall-appoġġ ta’ proġetti tas-soċjetà ċivili li jiġġieldu kontra l-piena tal-mewt. 

Il-kwistjoni tal-piena kapitali tqajmet b’mod konsistenti mal-pajjiżi favur iż-żamma ta’ din il-piena 

u kienet fuq l-aġendi ta’ djalogi politiċi jew djalogi dwar id-drittijiet tal-bniedem iddedikati għal 

dan is-suġġett. Permezz ta’ dikjarazzjonijiet pubbliċi, l-UE kkundannat l-użu kontinwu tal-piena tal-

mewt f’diversi partijiet tad-dinja: l-Iran, l-Iraq, l-Arabja Sawdija, l-Afganistan, il-Belarussja, l-

Eġittu, il-Ġappun, l-Indoneżja, Singapore, iċ-Ċina, il-Vjetnam, it-Tajwan u l-Istati Uniti tal-

Amerika kienu qegħdin jingħataw attenzjoni partikolari, iżda saru dikjarazzjonijiet u démarches 

b’rabta ma’ bosta pajjiżi oħrajn, fuq il-bażi tal-istandards minimi ddefiniti mid-dritt internazzjonali 

u mil-Linji Gwida tal-UE dwar il-Piena tal-Mewt. L-UE għamlet enfasi konsiderevoli fuq il-ksur ta’ 

dawn l-istandards minimi, filwaqt li saħqet dwar l-inammissibbiltà tal-użu tal-piena tal-mewt għall-

minorenni, persuni b’diżabilitajiet intellettwali u għal delitti li mhumiex fost l-“aktar serji”, bħal 

reati marbutin mad-droga.  

L-UE kompliet tappoġġa l-isforzi magħmulin mill-Unjoni Afrikana għall-adozzjoni ta' Protokoll 

Addizzjonali dwar l-Abolizzjoni tal-Piena tal-Mewt mal-Karta Afrikana għad-Drittijiet tal-Bniedem 

u tal-Popli, kif ġie kkonfermat fid-djalogu reċenti dwar id-drittijiet tal-bniedem bejn l-UE u l-

Unjoni Afrikana fl-24 ta’ Novembru. B’mod simili, l-UE qed tieħu approċċ reġjonali biex tappoġġa 

partijiet ikkonċernati reġjonali u lokali li qed jimpenjaw ruħhom fil-kwistjoni tal-piena tal-mewt 

fix-Xlokk tal-Asja. Laqgħet ukoll it-tneħħija tal-piena tal-mewt f’Fiġi, is-Suriname, il-Mongolja u l-

Istat ta’ Nebraska fl-Istati Uniti.  

Fl-okkażjoni tal-Jum Ewropew u dak Dinji kontra l-Piena tal-Mewt fl-10 ta' Ottubru, l-UE u l-

Kunsill tal-Ewropa ħarġu dikjarazzjoni konġunta li ttenni l-oppożizzjoni tagħhom għall-użu tal-

piena kapitali fiċ-ċirkostanzi kollha, u l-impenn tagħhom għat-tneħħija tal-piena tal-mewt madwar 

id-dinja kollha. B’mod parallel, għadd ta’ Delegazzjonijiet tal-UE fakkru din id-data importanti billi 

organizzaw avvenimenti varji bħal dibattiti, konferenzi u attivitajiet oħrajn għall-għarfien pubbliku.  

L-UE kompliet tqajjem l-oppożizzjoni tagħha għall-piena tal-mewt fil-fora multilaterali rilevanti 

kollha, partikolarment fin-NU, l-OSKE u l-Kunsill tal-Ewropa, u tibni fuq is-suċċess tal-adozzjoni 

tar-Riżoluzzjoni 69 tal-AĠNU dwar moratorju fuq l-użu tal-piena tal-mewt36 b’għadd mingħajr 

preċedent ta’ voti favur. Ir-RSUE għad-Drittijiet tal-Bniedem, Stavros Lambrinidis, saħħaħ il-profil 

tal-ħidma tal-UE kontra l-piena tal-mewt, meta fil-Kunsill tad-Drittijiet tal-Bniedem f’Marzu 2015 

tkellem fil-bord ta’ kull sentejn dwar il-kwistjoni tal-piena tal-mewt, li kkonċentra fuq sforzi 

reġjonali għall-abolizzjoni. L-UE ħadet sehem attiv ukoll fil-Laqgħa Ministerjali ta’ Livell Għoli 

tal-AĠNU, organizzata b’mod konġunt mal-OHCHR, l-Italja, Franza, l-Arġentina u Fiġi dwar 

“Nitbiegħdu mill-piena tal-mewt” (New York, 29 ta’ Settembru 2015).  

Tortura u trattament ħażin ieħor 

Rapporti ta’ għajbien furzat, detenzjoni arbitrarja u trattament ħażin ta’ migranti kif ukoll rakkonti 

ta’ ġrajjiet oħra minn madwar id-dinja ssottolinjaw l-użu persistenti tat-tortura u t-trattament ħażin u 

l-ħtieġa li dan jiġi indirizzat barra mill-ambjent tal-ħabsijiet konvenzjonali wkoll. F’dan il-kuntest, 

l-UE, u b’mod partikolari r-Rappreżentant Speċjali tal-UE għad-Drittijiet tal-Bniedem, Stavros 

Lambrinidis, sistematikament qajmu l-kwistjoni waqt żjarat u djalogi dwar id-drittijiet tal-bniedem 

ma’ pajjiżi terzi, u ħeġġew lill-pajjiżi jirratifikaw u jimplimentaw il-Konvenzjoni tan-NU kontra t-

Tortura u l-Protokoll Fakultattiv tagħha, u jingħaqdu ma’ sforzi biex tiġi promossa r-ratifika 

universali. L-UE ħeġġet lill-pajjiżi jiżguraw li t-tortura tiġi kriminalizzata bil-liġi u li dawk li 

jwettquha jiġu mħarrka kif xieraq, li l-vittmi jingħataw rimedju, u li jkun hemm konformità mar-

rakkomandazzjonijiet mogħtija mill-mekkaniżmi ta’ monitoraġġ internazzjonali. L-UE indirizzat 

ukoll kwistjonijiet ta’ għajbien furzat u detenzjoni sigrieta. Waqt dawn id-djalogi l-UE offriet modi 

konkreti, fosthom appoġġ finanzjarju, biex tgħin lill-pajjiżi fl-isforzi tagħhom biex jeqirdu t-tortura 

u t-trattament ħażin, skont il-ħtiġijiet tagħhom.  

                                                            
36 Riżoluzzjoni tal-AĠNU A/RES/69/186: 

http://www.un.org/en/ga/search/view_doc.asp?symbol=A/RES/69/186  

http://www.un.org/en/ga/search/view_doc.asp?symbol=A/RES/69/186

Il-Pjan ta’ Azzjoni tal-UE dwar id-drittijiet tal-bniedem jisħaq fuq il-ħtieġa li l-kwistjoni tiġi 

indirizzata b’mod komprensiv; jiġu integrati salvagwardji f’attivitajiet tal-UE bħall-ġlieda kontra t-

terroriżmu u l-immaniġġar ta’ kriżijiet; jiġu indirizzati r-rabtiet bejn il-piena tal-mewt, l-għajbien 

furzat u arresti u detenzjoni arbitrarji; u li jitwettqu azzjonijiet konġunti ma’ organizzazzjonijiet 

internazzjonali u reġjonali u organizzazzjonijiet tas-soċjetà ċivili, inkluż l-inizjattiva globali ta' 10 

snin (l-Inizjattiva tal-Konvenzjoni kontra t-Tortura, CTI) sabiex jinkisbu ratifika u 

implimentazzjoni globali tal-Konvenzjoni tan-NU kontra t-Tortura sal-2024. 

Permezz tal-appoġġ bilaterali tagħha l-UE tindirizza l-ħtieġa għal riforma ġudizzjarja, immirata lejn 

settur tal-ġustizzja indipendenti, aċċess għall-ġustizzja u kundizzjonijiet imtejba fil-ħabsijiet 

f’diversi pajjiżi. Jingħata appoġġ għat-taħriġ tal-pulizija, u l-persunal l-ieħor kollu involut fis-

sistema penali, dwar id-drittijiet tal-bniedem u kif jiġu identifikati u rrappurtati allegazzjonijiet ta’ 

tortura.  

Fil-qafas tal-EIDHR għadd ta’ proġetti jindirizzaw il-prevenzjoni tat-tortura u trattament ħażin 

ieħor kif ukoll ir-riabilitazzjoni tal-vittmi tagħhom. Permezz tal-bini ta’ kapaċitajiet u l-iskambju 

tal-aħjar prattiki, żewġ proġetti ffinanzjati fil-qafas tal-EIDHR jgħinu lil aktar minn 60 istituzzjoni 

tad-drittijiet tal-bniedem fl-Afrika u l-Asja biex taqdi b’mod adegwat ir-rwol domestiku importanti 

tagħha fil-ġlieda kontra t-tortura u t-trattament ħażin. Proġett ieħor li jkopri l-Asja, il-Kawkasu, il-

Lvant Nofsani, il-kontinent Amerikan u l-UE jippromwovi kontrolli aktar b’saħħithom fuq il-

forniment u l-użu ta’ teknoloġiji ta’ tortura u jħeġġeġ lill-gvernijiet fil-mira jiżviluppaw politika, 

proċeduri u liġijiet nazzjonali biex jikkontrollaw il-kummerċ fi, l-użu ta’ u l-ġarr tar-responsabbiltà 

għat-teknoloġiji ta’ tortura. Eżempji oħrajn ta’ oqsma indirizzati permezz ta’ finanzjament mill-UE 

huma kundizzjonijiet imtejba fil-ħabsijiet, żieda fl-għarfien dwar il-ħtiġijiet speċifiċi għall-ħarsien 

ta’ gruppi vulnerabbli, appoġġ għal detenzjoni alternattiva għaż-żgħażagħ, u li jingħata leħen lill-

vittmi tat-tortura, jiżdied l-għarfien pubbliku u l-atturi tar-reati jinżammu responsabbli. 

L-UE taħdem mal-Kunsill tal-Ewropa biex tipprovdi appoġġ u bini ta’ kapaċitajiet għas-sistemi 

penali f’diversi pajjiżi, bħall-programm ta’ taħriġ fit-tul għall-persunal tal-ħabsijiet fil-Georgia.  

Minbarra appoġġ finanzjarju, id-delegazzjonijiet organizzaw ukoll avvenimenti biex iżidu l-

għarfien dwar l-importanza tal-ġlieda kontra t-tortura. 

L-UE tikkoopera b’mod produttiv ma’ organizzazzjonijiet tas-soċjetà ċivili li huma attivi fil-ġlieda 

kontra t-tortura. Fl-2015, ġie organizzat taħriġ għall-persunal tal-istituzzjonijiet tal-UE u l-Istati 

Membri, li waqtu organizzazzjonijiet tas-soċjetà ċivili37 u l-Fond Speċjali tan-NU ppreżentaw 

sessjonijiet dwar il-prevenzjoni tat-tortura, il-monitoraġġ, u r-riabilitazzjoni tal-vittmi u l-potenzjal 

għal kooperazzjoni msaħħa bejn in-NU u l-UE. Rappreżentanti mill-UE ħadu sehem ukoll fi 

skambju mal-Kumitat tan-NU kontra t-Tortura u s-soċjetà ċivili mibdi mill-FIACAT38 f’Ġinevra 

f’Novembru. L-avveniment ipprovda opportunità eċċellenti biex tissaħħaħ il-koeżjoni fl-isforz 

komuni tagħna biex nindirizzaw it-tortura u t-trattament ħażin.  

Fil-konklużjonijiet tiegħu ta’ Diċembru39, il-Kunsill tenna l-prijorità li jagħti lill-ġlieda kontra t-

tortura u trattament ħażin ieħor u laqa’ r-Rapport Speċjali ġeneralment pożittiv tal-Qorti tal-

Awdituri dwar “Appoġġ mill-UE għall-ġlieda kontra t-tortura u l-abolizzjoni tal-piena tal-mewt”. 

Il-ġlieda kontra d-diskriminazzjoni 

L-ugwaljanza bejn is-sessi tinsab fil-qalba tal-valuri Ewropej u hija minquxa fil-qafas legali u 

politiku tal-UE. L-UE kienet partikolarment attiva biex tagħmel l-2015 sena ta’ importanza ewlenija 

għall-ugwaljanza bejn is-sessi u t-tisħiħ tal-pożizzjoni tan-nisa. Is-sehem politiku u t-tisħiħ tal-

pożizzjoni ekonomika tan-nisa, inizjattivi kontra l-vjolenza abbażi ta' sess u prattiki ta’ ħsara 

(mutilazzjoni/qtugħ ġenitali femminili, żwieġ tat-tfal, bikri jew furzat, qtil ta’ nisa), azzjonijiet biex 

tintemm il-vjolenza sesswali fil-konflitti, l-implimentazzjoni tar-Riżoluzzjoni 1325 tal-Kunsill tas-

Sigurtà tan-NU (UNSCR 1325) dwar in-Nisa, il-Paċi u s-Sigurtà, in-negozjati dwar l-aġenda l-ġdida 

għall-iżvilupp, u l-integrazzjoni ta’ dimensjoni tal-ġeneru fil-politika u l-prattika għall-prevenzjoni 

tal-estremiżmu vjolenti u l-ġlieda kontrih kienu fost l-oqsma li ngħataw prijorità mill-UE matul il-

perijodu ta’ rappurtar.  

                                                            
37 Amnesty International, l-Assoċjazzjoni għall-Prevenzjoni tat-Tortura (APT), Fédération 

International de l’action des chrétiens pour l’abolition de la Tortura (FIACAT), il-Kunsill 
Internazzjonali tar-Riabilitazzjoni għall-Vittmi tat-Tortura (IRCT) u l-Organizzazzjoni Dinjija 
Kontra t-Tortura (OMCT) 

38 Il-Federazzjoni Internazzjonali ta’ ACAT (FIACAT) hija organizzazzjoni mhux governattiva 
internazzjonali għad-difiża tad-drittijiet tal-bniedem li l-mandat tagħha huwa l-ġlieda għall-
abolizzjoni tat-tortura u tal-piena tal-mewt. 

39 Konkluzjonijiet tal-Kunsill, Diċembru 2015, 14640/15: 
http://data.consilium.europa.eu/doc/document/ST-14640-2015-INIT/mt/pdf 

http://data.consilium.europa.eu/doc/document/ST-14640-2015-INIT/en/pdf

L-20 anniversarju u r-reviżjoni tad-Dikjarazzjoni u l-Pjattaforma ta’ Azzjoni ta’ Beijing seħħew fl-

istess żmien tar-Reviżjoni ta’ Livell Għoli tar-Riżoluzzjoni 1325 tal-KSNU dwar in-Nisa, il-Paċi u 

s-Sigurtà. Dawn l-okkażjonijiet – ukoll fil-kuntest tal-adozzjoni tal-Aġenda 2030 dwar l-Iżvilupp 

Sostenibbli, u tar-reviżjonijiet paralleli tal-operazzjonijiet ta’ żamma ta’ paċi tan-NU, u tal-istruttura 

tal-bini tal-paċi – taw lill-promoturi tal-aġenda ta’ kwistjonijiet marbutin mal-ġeneru, li l-UE tinsab 

fuq quddiem tagħha, l-opportunità li jipprovaw jiksbu l-impenn mill-ġdid tal-Istati u l-

organizzazzjonijiet internazzjonali; li jtejbu l-metodi ta’ implimentazzjoni sabiex ikollhom riżultati 

aħjar u aktar malajr b’rabta mal-għan tal-ugwaljanza bejn is-sessi; u li jintegraw bis-sħiħ dimensjoni 

tal-ġeneru fl-istruttura internazzjonali tal-paċi, is-sigurtà u l-iżvilupp. 

Ir-RGħ/VP Mogherini ħadet sehem fil-ftuħ ta’ livell għoli tad-59 sessjoni tal-Kummissjoni tan-NU 

dwar l-Istatus tan-Nisa (CSW) fejn ġiet innegozjata u adottata b’eċċezzjoni Dikjarazzjoni Politika 

fil-kuntest tal-20 anniversarju tad-Dikjarazzjoni u l-Pjattaforma ta’ Azzjoni ta’ Beijing. Ir-

Rappreżentant Speċjali tal-UE għad-Drittijiet tal-Bniedem, Stavros Lambrinidis ukoll attenda l-

Kummissjoni dwar l-Istatus tan-Nisa, fejn għamel intervent għall-UE f’waħda mid-diskussjonijiet 

ministerjali madwar mejda u diversi avvenimenti paralleli. Fil-Laqgħa tal-Mexxejja Dinjin dwar l-

Ugwaljanza bejn is-Sessi u t-Tisħiħ tal-Pożizzjoni tan-Nisa li saret fi New York fis-27 ta’ 

Settembru, l-UE, irrappreżentata mill-Ewwel Viċi President tal-Kummissjoni Ewropea 

Timmermans, intrabtet li tippromwovi l-indipendenza ekonomika tan-nisa u li tiġġieled kontra l-

vjolenza fuq in-nisa permezz ta’ prevenzjoni, ħarsien u prosekuzzjoni. L-UE ntrabtet ukoll li 

tinkorpora dimensjoni aktar b’saħħitha tal-ġeneru fl-Aġenda 2030 dwar l-Iżvilupp Sostenibbli, 

kemm bħala għan fih innifsu kif ukoll integrata permezz tal-għanijiet u l-miri l-oħrajn. Fis-sessjoni 

ta’ livell għoli tad-Dibattitu Miftuħ tal-Kunsill tas-Sigurtà tan-NU li fakkret il-15-il anniversarju tar-

Riżoluzzjoni 1325 tal-KSNU, l-UE ntrabtet li talloka aktar minn EUR 100 miljun matul is-seba’ 

snin li jmiss għall-ugwaljanza bejn is-sessi u għal proġetti għat-tisħiħ tal-pożizzjoni tan-nisa u l-

bniet. 

Fl-2015 l-UE adottat id-dokumenti ta’ politika li ġejjin fejn l-ugwaljanza bejn is-sessi u t-tisħiħ tal-

pożizzjoni tan-nisa f’relazzjonijiet esterni tqiegħdu ‘l fuq fl-aġenda: il-Pjan ta' Azzjoni dwar id-

Drittijiet tal-Bniedem u d-Demokrazija; il-Pjan ta' Azzjoni dwar l-Ugwaljanza bejn is-Sessi (2016-

2020) li jipprovdi lista komprensiva ta’ azzjonijiet biex tittejjeb is-sitwazzjoni tan-nisa b'rabta mad-

drittijiet indaqs u t-tisħiħ tal-pożizzjoni tagħhom u l-Impenn Strateġiku għall-Ugwaljanza bejn is-

Sessi (2016-2019) li jippromwovu l-ugwaljanza bejn is-sessi u d-drittijiet tan-nisa madwar id-dinja.

F’Settembru 2015, ir-RGħ/VP Federica Mogherini ħatret lill-Ambaxxatur Mara Marinaki bħala l-

ewwel Konsulent Ewlieni tas-SEAE dwar Kwistjonijiet marbutin mal-Ġeneru u dwar l-

implimentazzjoni tar-Riżoluzzjoni 1325 tal-KSNU dwar in-Nisa, il-Paċi u s-Sigurtà. 

 

Miljuni ta’ tfal madwar id-dinja għadhom ibatu l-forom kollha ta’ vjolenza inklużi l-konsegwenzi u 

l-piż tal-gwerra u l-atroċitajiet tagħha, id-diskriminazzjoni u l-faqar. Id-drittijiet tat-tfal migranti, 

refuġjati jew spostati f’pajjiżhom qed jinkisru kontinwament. Qed jiġu mċaħħda mid-dritt tagħhom 

għal edukazzjoni u jinsabu f’riskju akbar ta’ vjolenza, għajbien jew traffikar. Is-sitwazzjoni ta’ kriżi 

tefgħet lis-sistemi tal-asil u l-protezzjoni tat-tfal taħt pressjoni partikolari, jew żiedet in-nuqqasijiet 

eżistenti fis-sistema. 

Permezz tal-Konvenzjoni tan-NU dwar id-Drittijiet tat-Tfal il-komunità internazzjonali ħadet 

impenn importanti li tirrispetta d-drittijiet tat-tfal kollha. Il-Konvenzjoni, ratifikata minn 196 pajjiż, 

hija l-konvenzjoni tad-drittijiet tal-bniedem li hija ratifikata mill-akbar ammont ta’ pajjiżi. Fl-2015, 

l-UE semmiet l-obbligu tal-Istati Partijiet li jimplimentaw il-Konvenzjoni fid-djalogi tagħha dwar 

id-drittijiet tal-bniedem, sottokumitati u gruppi informali dwar id-drittijiet tal-bniedem ma’ pajjiżi 

terzi, u laqgħet ir-ratifika tal-Konvenzjoni mis-Sudan t’Isfel u s-Somalja. 

L-UE appoġġat b’mod qawwi l-inklużjoni fl-Aġenda 2030 tal-Mira 8.7 li għandha l-għan li teqred 

ix-xogħol furzat, ittemm l-iskjavitù moderna u t-traffikar tal-bnedmin u tiżgura l-projbizzjoni u l-

eliminazzjoni tal-agħar forom ta’ tħaddim tat-tfal, inkluż ir-reklutaġġ u l-użu ta’ suldati tfal, u sal-

2025 ittemm it-tħaddim tat-tfal fil-forom kollha tiegħu u l-Mira 16.2, li għandha l-għan li ttemm l-

abbuż, l-isfruttament, it-traffikar u l-forom kollha ta’ vjolenza u tortura kontra t-tfal. Fl-2015, l-UE 

wettqet konsultazzjonijiet preparatorji estensivi ma’ NGOs, korpi tan-NU u organizzazzjonijiet oħra 

internazzjonali ffokati fuq it-tfal, dwar l-importanza ta’ azzjoni dwar it-tisħiħ tas-sistemi ta’ 

protezzjoni tat-tfal f’pajjiżi terzi fil-Pjan ta’ Azzjoni l-ġdid tal-UE dwar id-Drittijiet tal-Bniedem u 

d-Demokrazija.  

L-impenn tal-UE li ttemm il-vjolenza kollha fuq it-tfal huwa rifless ukoll fit-tnedija f’Settembru 

2015 ta’ inizjattiva ta’ komunikazzjoni diplomatika b’konċentrazzjoni globali fuq il-forom kollha 

ta’ vjolenza fuq it-tfal u n-nisa u konċentrazzjoni fuq it-tmiem ta’ żwiġijiet tat-tfal, bikrija u furzati 

u mutilazzjoni/qtugħ ġenitali femminili. Id-Delegazzjonijiet kollha tal-UE rċevew struzzjonijiet 

biex iwettqu azzjonijiet f'oqsma ta’ prijorità tal-għażla tagħhom u biex jirrappurtaw sa Diċembru 

2015.  

L-UE kompliet tappoġġa l-kampanja “Tfal, Mhux Suldati” li nbdiet fl-2014 b’mod konġunt mir-

Rappreżentant Speċjali tan-NU tas-Segretarju Ġenerali għat-Tfal u l-Konflitt Armat u mill-

UNICEF, li għandha l-għan li ttemm ir-reklutaġġ u l-użu tat-tfal mill-forzi armati tal-gvern waqt 

konflitt sal-2016. Minkejja ż-żieda ta’ konflitti u aktar sfidi ta’ sigurtà f’xi wħud mill-pajjiżi li 

fihom qed issir il-kampanja fl-2015, il-kampanja sa issa wasslet għall-ħelsien ta’ eluf ta’ ex-suldati 

tfal u għadd ta’ gvernijiet urew impenji ċari u progress ta’ min ifaħħru. Il-Kummissjoni nediet ukoll 

sejħa għal proposti f’Awwissu, b’ħafna jikkonċentraw fuq appoġġ għal proġetti għal tfal assoċjati 

ma’ gruppi ta’ forzi armati u gruppi vjolenti u affettwati mill-vjolenza armata. 

Flimkien ma’ strumenti oħrajn, il-programm Beni Pubbliċi Globali u Sfidi Globali (GPGC) għall-

2014-202040 tal-Istrument ta’ Finanzjament tal-Kooperazzjoni għall-Iżvilupp (DCI)41 għandu l-

għan li jiġġieled kontra kull forma ta’ tħaddim tat-tfal u li jappoġġa strateġiji u interventi biex jiġu 

indirizzati problemi u sfidi partikolari li jolqtu lit-tfal. Fi tmiem l-2015, il-Kummissjoni Ewropea 

kkummissjonat studju biex tevalwa l-interventi ewlenin tal-UE fil-qafas ta’ diversi strumenti bil-

ħsieb li tipproponi miżuri effettivi għal azzjonijiet futuri biex jiġi indirizzat it-tħaddim tat-tfal u x-

xogħol furzat fil-kooperazzjoni u l-iżvilupp internazzjonali tal-UE.  

Matul l-2015 l-UE kompliet tenfasizza l-ħruġ tas-Sett ta’ Għodod għad-Drittijiet tat-Tfal tal-UE u l-

UNICEF “Integrating Child Rights in Development Cooperation” (L-Integrazzjoni tad-Drittijiet tat-

Tfal fil-Kooperazzjoni għall-Iżvilupp). Ġie organizzat taħriġ għall-persunal tad-Delegazzjonijiet tal-

UE, l-awtoritajiet lokali u organizzazzjonijiet tas-soċjetà ċivili dwar id-drittijiet tat-tfal, 

f’kooperazzjoni mal-Aġenzija Ġermaniża għall-Kooperazzjoni (GiZ). 

                                                            
40 Anness II - il-programm ‘Beni Pubbliċi Globali u Sfidi Globali’ tal-Istrument ta' 

Finanzjament tal-Kooperazzjoni għall-Iżvilupp (DCI) Regolament (UE) Nru 233/2014 tal-
Parlament Ewropew u tal-Kunsill tal-11 ta' Marzu 2014 li jistabbilixxi strument ta' 
finanzjament tal-kooperazzjoni għall-iżvilupp għall-perjodu 2014-2020 
http://eur-lex.europa.eu/legal-content/MT/TXT/PDF/?uri=CELEX:32014R0233&from=MT 

41 https://ec.europa.eu/europeaid/how/finance/dci_en.htm_en 

http://eur-lex.europa.eu/legal-content/MT/TXT/PDF/?uri=CELEX:32014R0233&from=MT
https://ec.europa.eu/europeaid/how/finance/dci_en.htm_en

L-UE kompliet issaħħaħ l-impenn tagħha għall-edukazzjoni f’emerġenzi. Il-Kummissjoni allokat 

€11-il miljun għal 18-il proġett umanitarju li għandhom l-għan li jappoġġaw lit-tfal milquta minn 

konflitti u emerġenzi kumplessi permezz tal-edukazzjoni, fosthom €1 miljun ta’ finanzjament 

iddedikat għall-edukazzjoni għal tfal milquta mill-epidemija tal-Ebola. Din l-inizjattiva żdiedet kull 

sena mill-2012, is-sena li fiha l-UE ddedikat il-flus mill-Premju Nobel għall-Paċi lil tfal imċaħħdin 

mill-opportunità li jikbru fil-paċi. Sa tmiem l-2015, DG ECHO kien alloka aktar minn €23 miljun u 

laħaq 'il fuq minn 1.5 miljun tifel u tifla f’26 pajjiż.  

L-UE nediet studju dwar l-istituzzjonalizzazzjoni tat-tfal u soluzzjonijiet alternattivi possibbli biex 

jittieħed ħsieb tagħhom fl-Asja, l-Afrika, l-Amerika Ċentrali u l-Amerika t’Isfel. L-għanijiet 

ewlenin tal-istudju huma li jissaħħaħ l-għarfien speċifiku u tingħata gwida għal azzjonijiet futuri 

possibbli b’rabta mal-kwistjoni ta’ tfal f’istituzzjonijiet madwar id-dinja li huma nieqsa mill-kura 

tal-ġenituri. 

B’rabta mal-azzjoni multilaterali tal-UE, kull sena fin-NU l-UE tressaq żewġ riżoluzzjonijiet dwar 

id-drittijiet tat-tfal mal-Grupp ta' Stati tal-Amerika Latina u tal-Karibew (GRULAC). Bħalma kienet 

għar-riżoluzzjoni tal-Kunsill tad-Drittijiet tal-Bniedem tan-NU “Towards better investment in the 

rights of the child” (Lejn investiment aħjar fid-drittijiet tat-tfal), l-UE kienet ukoll fuq quddiem 

għat-tielet riżoluzzjoni tal-Kumitat tal-AĠNU dwar id-dritt għall-edukazzjoni. Din tal-aħħar 

tappella lill-Istati, biex, fost affarijiet oħrajn, iħarsu d-dritt ta’ kull tifla u tifel għal edukazzjoni ta’ 

kwalità, inklużiva u komprensiva inkluż għal tfal b’diżabbiltà, jiżguraw aċċess indaqs għal tfal 

indiġeni; u jipprovdu edukazzjoni għal tfal f’sitwazzjonijiet ta’ emerġenza u jipproteġu l-

edukazzjoni f’sitwazzjonijiet ta’ konflitt armat. 

L-UE tagħraf b'mod sħiħ l-isfidi serji li jħabbtu wiċċhom magħhom persuni mdaħħla fl-età, inkluż 

fir-rigward ta’ impjiegi, diskriminazzjoni, abbuż u negliġenza u l-pensjonijiet. Fl-2015, l-UE ħadet 

sehem attiv fil-Grupp ta’ Ħidma Miftuħ dwar it-Tixjiħ li sar fi New York f’Lulju 2015 għat-tisħiħ 

tal-protezzjoni tad-drittijiet tal-bniedem għal persuni mdaħħla fl-età, kif ukoll fid-deliberazzjonijiet 

tal-Kunsill tad-Drittijiet tal-Bniedem iddedikati għall-persuni mdaħħla fl-età. Dawn il-laqgħat huma 

opportunitajiet importanti għall-iskambju ta’ esperjenzi, l-aħjar prattiki u politiki, inkluż il-

konsiderazzjoni ta' proposti sostantivi għal strument legali internazzjonali, bejn ir-rappreżentanti 

tal-gvernijiet, l-esperti, u atturi mis-soċjetà ċivili. 

Fl-2015, l-individwi LGBTI42 osservaw xi progress lejn l-ugwaljanza, b’kisbiet importanti matul 

is-sena. Iż-żwieġ bejn persuni tal-istess sess ġie legalizzat fl-Istati Uniti u l-Messiku u pajjiżi bħall-

Mozambique ddekriminalizzaw ir-relazzjonijiet omosesswali. Madankollu, minkejja dawn il-passi, 

il-kampanja dinjija biex il-persuni LGBTI jgawdu d-drittijiet kollha tal-bniedem esperjenzat 

sensiela ta’ diffikultajiet f’reġjuni oħrajn inkluż fl-Afrika u l-Lvant Nofsani. Għad hemm madwar 8 

pajjiżi fejn l-omosesswalità tista’ tiġi kkastigata bil-mewt u kważi 80 pajjiż għadu jqis relazzjonijiet 

bejn persuni tal-istess sess bħala illegali. Il-vjolenza fuq persuni LGBTI għadha mxerrda f’bosta 

postijiet u d-diskriminazzjoni fil-kura tas-saħħa, l-edukazzjoni u setturi oħrajn hija mifruxa.  

L-UE kienet qed tkun dejjem aktar attiva fuq din il-kwistjoni. Fl-2015, l-UE qajmet is-suġġett tad-

drittijiet ta’ persuni LGBTI fid-djalogi tagħha dwar id-drittijiet tal-bniedem mal-Brażil, il-Georgia, 

l-Ukrajna, il-Messiku, it-Turkmenistan u l-Kirgiżistan. Din il-kwistjoni tqajmet ukoll mal-Istati 

Uniti u l-Kanada. Forum ieħor fejn ġew diskussi kwistjonijiet LGBTI kien id-djalogu politiku fil-

qafas tal-Artikolu 8 tal-Ftehim ta’ Cotonou mal-Istati Afrikani, tal-Karibew u tal-Paċifiku. F’dan il-

kuntest, il-kwistjonijiet LGBTI tqajmu mal-Gambja, l-Uganda u l-Belize matul l-2015. Fis-17 ta’ 

Mejju, ir-RGħVP Mogherini ħarġet Dikjarazzjoni fl-okkażjoni tal-Jum Internazzjonali kontra l-

Omofobija, it-Transfobija u l-Bifobija li turi solidarjetà ma’ persuni LGBTI madwar id-dinja kollha 

fil-ġlieda biex tintemm id-diskriminazzjoni minħabba l-orjentazzjoni sesswali u l-identità tal-

ġeneru. 

F’dak li għandu x’jaqsam mal-kooperazzjoni finanzjarja, bħalissa qed jiġu appoġġati 10 proġetti tal-

EIDHR ta’ NGOs fuq l-ugwaljanza tal-LGBTI għal ammont ta’ madwar €8 miljun. L-għan ta’ 

dawn il-proġetti huwa t-titjib tal-viżibbiltà, l-aċċettazzjoni u d-djalogu tal-organizzazzjonijiet 

LGBTI mal-awtoritajiet għall-bidla fil-liġijiet; il-ġlieda kontra l-omofobija; il-protezzjoni ta’ 

persuni LGBTI mill-vjolenza; u l-għoti ta’ taħriġ, informazzjoni u għajnuna legali lill-persuni u 

NGOs LGBTI. 

                                                            
42 Persuni lesbjani, gay, bisesswali, transġeneru u intersesswali. 

Fin-Nazzjonijiet Uniti, l-UE tkompli tappoġġa l-ħidma tan-NU u partikolarment ir-Riżoluzzjoni 

dwar id-Drittijiet tal-Bniedem, l-Orjentazzjoni Sesswali u l-Identità tal-Ġeneru (‘SOGI’)43 adottata 

mill-Kunsill tad-Drittijiet tal-Bniedem f’Settembru 2014. F’Ġunju 2015, waqt it-28 Sessjoni tal-

Kunsill tad-Drittijiet tal-Bniedem, it-28 Stat Membru kollha tal-UE ffirmaw id-Dikjarazzjoni 

Konġunta dwar il-Vjolenza u d-Diskriminazzjoni bbażati fuq l-Orjentazzjoni Sesswali u l-Identità 

tal-Ġeneru. Fid-29 ta’ Settembru fis-70 Assemblea Ġenerali fi New York, il-grupp prinċipali 

transreġjonali tal-LGBTI, li jinkludi l-UE u xi wħud mill-Istati Membri tagħha, organizza 

avveniment parallel ministerjali bl-isem ‘Leaving No One Behind: Equality and Inclusion in the 

post-2015 development agenda’. Dawk li ħadu sehem kienu jinkludu l-Viċi President tal-

Kummissjoni Frans Timmermans u s-Segretarju Ġenerali tan-NU Ban-ki Moon. Flimkien ma sħab 

oħrajn, l-UE appoġġat ukoll it-tnedija tal-Kampanja Paċifika tan-NU kontra l-Omofobija u t-

Transfobija f’Awwissu 2015.  

F’termini ta’ organizzazzjonijiet reġjonali oħrajn, l-UE kienet attiva fuq din il-kwistjoni fl-OSKE u 

fl-2015 għal darb’ oħra kkosponsorjat avveniment parallel fil-Laqgħa fuq l-Implimentazzjoni tad-

Dimensjoni Umana dwar l-intolleranza u d-diskriminazzjoni lejn persuni LGBTI fir-reġjun OSKE. 

Fil-Kunsill tal-Ewropa, fis-17 ta’ Ġunju 2015 l-UE għamlet dikjarazzjoni waqt is-sessjoni tal-

Kumitat tal-Ministri biex tiġbed l-attenzjoni għall-ħtieġa għal titjib tad-drittijiet tal-bniedem ta’ 

persuni LGBTI fl-Ewropa u biex ittenni l-appoġġ tagħha għall-attivitajiet tal-Kunsill tal-Ewropa 

maħsuba biex jiġġieldu kontra kull forma ta’ diskriminazzjoni. 

  

L-Ispiża tal-Esklużjoni ta’ Persuni LGBTI 

It-8 avveniment annwali tal-Grupp Prinċipali tal-LGBT sar fil-Jum Internazzjonali tad-Drittijiet tal-

Bniedem, l-10 ta’ Diċembru, u kkonċentra fuq l-ispiża tal-esklużjoni u d-diskriminazzjoni u l-

benefiċċji tal-inklużjoni ta’ persuni LGBT għal ekonomija, fil-kuntest ta’ studju tal-Bank Dinji 

dwar l-ispiża ekonomika tal-esklużjoni fl-Indja. L-UE ppromwoviet dibattitu ma’ difensuri tad-

drittijiet tal-bniedem LGBTI minn madwar id-dinja, u fid-diskussjoni ssemmew l-inviżibbiltà ta’ 

persuni intersesswali, l-aġenda tal-iżvilupp tan-NU u l-ispazju dejjem jiċkien għas-soċjetà ċivili. 

L-UE tappoġġa wkoll #FREEANDEQUAL. 

                                                            
43 Riżoluzzjoni tal-Kunsill tad-Drittijiet tal-Bniedem - Drittijiet tal-bniedem, orjentazzjoni 

sesswali u identità tal-ġeneru (adottata fis-26 ta’ Settembru 2014) - A/HRC/RES/27/32 

L-UE kompliet tinkludi d-drittijiet ta’ persuni b’diżabbiltà fid-Djalogi dwar id-Drittijiet tal-

Bniedem ma’ għadd ta’ pajjiżi sħab u organizzazzjonijiet reġjonali. 

L-UE hija parti għall-Konvenzjoni tan-NU dwar id-Drittijiet ta' Persuni b’Diżabbiltà (CRPD). Fit-8 

sessjoni tal-Konferenza tal-Istati Partijiet f’Ġunju, l-UE ppreżentat avvanzi importanti fl-

implimentazzjoni tas-CRPD, u wriet l-appoġġ tagħha għall-inklużjoni ta’ kwistjonijiet ta’ diżabbiltà 

fl-Għanijiet ta’ Żvilupp Sostenibbli. L-UE organizzat ukoll avveniment parallel mal-Forum 

Ewropew dwar id-Diżabbiltà. F’Awwissu, l-implimentazzjoni tas-CRPD fl-UE ġiet eżaminata 

għall-ewwel darba mill-Kumitat tas-CRPD, fuq il-bażi tal-ewwel rapport tal-UE lin-NU dwar l-

implimentazzjoni tas-CRPD fl-UE. F’dak li għandu x’jaqsam mar-relazzjonijiet esterni, il-Kumitat 

faħħar ix-xejra favur l-inklużjoni tad-drittijiet ta’ persuni b’diżabbiltà fil-finanzjament tal-

azzjonijiet esterni tal-UE; l-inklużjoni tad-diżabbiltà fl-oqsma ta’ prijorità tal-Komunikazzjoni tal-

UE dwar l-Għanijiet ta’ Żvilupp Sostenibbli għal Wara l-2015; u l-konklużjonijiet tal-Kunsill 

adottati dwar l-inklużjoni ta’ persuni b’diżabbiltà fl-immaniġġar ta’ diżastri u l-impenn tiegħu lejn 

il-Qafas ta’ Sendai għat-Tnaqqis tar-Riskju ta’ Diżastri għall-2015-2030. Il-Kumitat ħareġ ukoll 

għadd ta’ rakkomandazzjonijiet dwar kif tittejjeb l-implimentazzjoni tal-Artikoli 11 (dwar 

sitwazzjonijiet ta’ riskju u emerġenzi umanitarji) u 32 (dwar il-Kooperazzjoni Internazzjonali) tas-

CRPD. F’Diċembru, il-Kummissjoni wieġbet għar-rakkomandazzjonijiet fl-Osservazzjonijiet ta’ 

Konklużjoni tal-Kumitat bl-adozzjoni tal-Att Ewropew dwar l-Aċċessibbiltà, proposta għal 

Direttiva dwar l-aċċessibbiltà ta’ ċerti prodotti u servizzi. 

Fil-Laqgħa ta’ Livell Għoli tal-ASEM44 dwar id-Diżabbiltà, li saret f’Beijing, iċ-Ċina fid-29 u t-30 

ta’ Ottubru, l-UE ssottolinjat l-importanza li hija tagħti lill-approċċ ibbażat fuq id-drittijiet tal-

bniedem preskritt mis-CRPD u saħqet li dan l-approċċ għandu jiġi applikat wkoll meta jiġi 

indirizzat is-suq emerġenti tat-teknoloġiji ta’ assistenza.  

L-UE qed iżżid l-appoġġ finanzjarju tagħha għall-inklużjoni soċjali u d-drittijiet tal-bniedem ta’ 

persuni b’diżabbiltà fil-kooperazzjoni tagħha għall-iżvilupp. L-appoġġ jingħata permezz ta’ proġetti 

mmirati lejn persuni b’diżabbiltà kif ukoll permezz ta’ aktar integrazzjoni tal-kwistjonijiet dwar id-

diżabbiltà fil-kooperazzjoni ġenerali għall-iżvilupp, pereżempju billi tiġi żgurata l-aċċessibbiltà.  

 

                                                            
44 Il-Laqgħa bejn l-Asja u l-Ewropa (ASEM) inħolqot fl-1996 u minn dak iż-żmien 'l hawn saret 

forum ewlieni għad-djalogu u l-kooperazzjoni bejn l-Ewropa u l-Asja. 

Drittijiet ta’ Popli Indiġeni u ta’ persuni li huma parti minn minoranzi 

Persuni li huma parti minn minoranzi fir-reġjuni kollha tad-dinja għadhom iħabbtu wiċċhom ma’ 

theddid serju, diskriminazzjoni u razziżmu, u jiġri sikwit wisq li jiġu esklużi minn sehem sħiħ fil-

ħajja ekonomika, politika u soċjali tal-pajjiżi tagħhom. L-UE involviet ruħha f’fora multilaterali fil-

promozzjoni tad-drittijiet ta' persuni li huma parti minn minoranzi. L-isfidi li jħabbtu wiċċhom 

magħhom gruppi bħar-Rom u t-Tatari tal-Krimea ssemmew ma’ dawk li għandhom mandati 

internazzjonali bħar-Relatur Speċjali tan-NU għal Kwistjonijiet tal-Minoranzi u l-Kummissarju 

Għoli tal-OSKE għall-Minoranzi Nazzjonali. L-UE ħadet sehem ukoll fil-Forum Annwali dwar 

Kwistjonijiet tal-Minoranzi f’Novembru 2015, dwar il-Minoranzi fis-Sistema tal-Ġustizzja 

Kriminali, li waqtu l-UE appoġġat diversi rakkomandazzjonijiet li fost l-oħrajn huma marbutin mal-

applikazzjoni imparzjali u mhux diskriminatorja tal-liġi. Fil-kooperazzjoni tal-UE ma’ pajjiżi sħab u 

fl-appoġġ tagħha għas-soċjetà ċivili, partikolarment permezz tal-EIDHR, ġew inkorporati 

azzjonijiet biex tiġi miġġielda u eliminata d-diskriminazzjoni kontra persuni li huma parti minn 

minoranzi, fosthom persuni milquta minn diskriminazzjoni msejsa fuq il-kasti. 

Popli indiġeni baqgħu jiġu kkontestati fuq il-kwistjonijiet tad-drittijiet tal-bniedem tagħhom 

marbutin mal-art, inkluż b’rabta mal-“ħtif tal-art” u t-tibdil fil-klima. 

Permezz tal-EIDHR, l-UE tappoġġa proġett mal-ILO dwar it-titjib tal-aċċess tal-popli indiġeni 

għall-ġustizzja u l-iżvilupp permezz ta’ mekkaniżmu ta’ monitoraġġ ibbażat fil-komunità. Il-proġett 

kien strumentali għall-inklużjoni tal-popli indiġeni fl-Aġenda 2030.  

L-UE wriet l-appoġġ tagħha għall-inizjattiva tal-ILO li tippromwovi l-aċċess tal-popli indiġeni għal 

żvilupp inklużiv u sostenibbli waqt it-325 Sessjoni tal-Bord ta’ Tmexxija tal-ILO f’Novembru 

2015. 

Kif imniżżel fil-Pjan ta’ Azzjoni tal-UE dwar id-Drittijiet tal-Bniedem u d-Demokrazija, l-UE bdiet 

tfassal politika msaħħa dwar kwistjonijiet indiġeni f’konformità mad-Dikjarazzjoni tan-NU dwar id-

Drittijiet tal-Popli Indiġeni u d-Dokument ta’ Eżitu tal-Konferenza Dinjija dwar il-Popli Indiġeni li 

saret fi New York fl-2014. B’rabta ma’ dan, l-UE organizzat konsultazzjonijiet ma’ popli indiġeni. 

Waqt il-konsultazzjonijiet, il-popli indiġeni laqgħu l-approċċ tal-UE, taw kontribut u 

rakkomandazzjonijiet siewja u appellaw għal djalogu sostnut mal-UE. Huwa mistenni li fl-2016 tiġi 

ffinalizzata politika mġedda tal-UE dwar kwistjonijiet indiġeni.

L-eliminazzjoni tar-razziżmu, id-diskriminazzjoni razzjali, il-ksenofobija u intolleranza 

relatata baqgħet prijorità għall-UE. L-UE għadha impenjata fi ħdan in-NU kif ukoll fi djalogi ma’ 

pajjiżi sħab u s-soċjetà ċivili li tippromwovi l-għarfien u l-iskambju tal-aħjar prattiki. L-UE b’mod 

partikolari tat kontribut għall-Grupp ta’ Ħidma Intergovernattiv fuq l-Implimentazzjoni Effettiva 

tad-Dikjarazzjoni u l-Pjan ta’ Azzjoni ta’ Durban, il-Kumitat Ad Hoc dwar l-Elaborazzjoni ta’ 

Standards Komplementari kif ukoll il-Grupp ta’ Ħidma ta’ Esperti dwar Persuni ta’ Dixxendenza 

Afrikana. Barra minn hekk, l-UE tieħu kull opportunità, inklużi djalogi interattivi ma’ dawk li 

f’idejhom ikollhom il-mandat tal-Kunsill tad-Drittijiet tal-Bniedem, biex titkellem kontra r-

razziżmu, id-diskriminazzjoni razzjali, il-ksenofobija u intolleranza relatata, u biex titkellem favur 

il-promozzjoni u l-ħarsien tad-drittijiet tal-bniedem għal kulħadd, inklużi persuni ta’ dixxendenza 

Afrikana. 

Negozju u Drittijiet tal-Bniedem 

Komplew jaslu rapporti ta’ ksur ta’ drittijiet ċivili u politiċi, ekonomiċi, soċjali u kulturali li 

jirriżulta mill-imġiba tal-korporazzjonijiet f’bosta partijiet tad-dinja fl-2015. Fost dawn kien hemm 

attakki fuq id-drittijiet tax-xogħol, u komunitajiet rurali u indiġeni li kienu qed jiffaċċjaw ħtif tal-art 

u spostament furzat, partikolarment f’xi pajjiżi fl-Asja u l-Amerika Latina.  

F’dan il-kuntest, l-UE appoġġat l-attivitajiet tad-difensuri tad-drittijiet tal-bniedem, u ppromwoviet 

ir-rispett tad-drittijiet tal-bniedem min-negozju, ma' għadd ta’ pajjiżi terzi, kemm waqt djalogi 

regolari dwar id-drittijiet tal-bniedem kif ukoll f’laqgħat ad hoc. Ir-RSUE għad-Drittijiet tal-

Bniedem semma n-negozju u d-drittijiet tal-bniedem bħala prijorità ewlenija fid-diskussjonijiet 

tiegħu ma’ sħab strateġiċi, fosthom l-Afrika t'Isfel u l-Brażil, u mal-Unjoni Afrikana. F’Settembru, 

l-Unjoni Ewropea u l-Brażil organizzaw Seminar iddedikat għan-Negozju u d-Drittijiet tal-

Bniedem, li waqtu parteċipanti mill-istituzzjonijiet u l-Istati Membri tal-UE, l-amministrazzjoni 

Brażiljana, in-NU, u kumpanniji Brażiljani u Ewropej qasmu l-aħjar prattiki bil-ħsieb li jsaħħu l-

kooperazzjoni bilaterali u multilaterali fuq din il-kwistjoni. 

L-UE kompliet tippromwovi l-Prinċipji Gwida dwar in-Negozju u d-Drittijiet tal-Bniedem 

(UNGPs), approvati b’mod unanimu fl-2011 fil-livell tan-NU, bħala l-aħjar għodda ta’ politika biex 

dawn il-kwistjonijiet jiġu indirizzati b’mod komprensiv u bl-aktar mod effettiv, u għamlet progress 

fl-implimentazzjoni tagħhom. L-Istati Membri tal-UE komplew iħejju Pjanijiet ta’ Azzjoni 

Nazzjonali dwar in-Negozju u d-Drittijiet tal-Bniedem u/jew ir-Responsabbiltà Soċjali 

Korporattiva. Sa tmiem l-2015, seba’ Stati Membri kienu adottaw Pjanijiet ta’ Azzjoni Nazzjonali 

dwar in-Negozju u d-Drittijiet tal-Bniedem, u għoxrin Stat Membru ieħor kien lesta jew għamel 

progress sinifikanti fil-Pjanijiet ta’ Azzjoni Nazzjonali dwar ir-Responsabbiltà Soċjali Korporattiva. 

F’Lulju 2015 ġie adottat Dokument ta’ Ħidma tal-Persunal tal-Kummissjoni dwar l-

implimentazzjoni mill-UE tal-UNGPs, li ta analiżi bir-reqqa tal-istat tal-implimentazzjoni tagħhom 

fi ħdan l-UE u fl-azzjoni esterna tal-UE sa mill-adozzjoni tal-Komunikazzjoni dwar ir-

Responsabbiltà Soċjali Korporattiva (CSR) fl-201145. Fl-appoġġ tagħha għall-aġenda tan-negozju u 

d-drittijiet tal-bniedem, il-Kummissjoni kienet attiva biex tkompli tiffaċilita l-użu ta’ għodod 

komplementari bħall-Patt Globali tan-NU, il-Linji Gwida tal-Organizzazzjoni għall-Kooperazzjoni 

u l-Iżvilupp Ekonomiċi (OECD) għall-Intrapriżi Multinazzjonali, id-Dikjarazzjoni tal-ILO dwar l-

MNE46 u l-Gwida ISO 26000 dwar ir-Responsabbiltà Soċjali.  

Fir-rigward tal-appoġġ tekniku, fl-2015 il-Kummissjoni ħejjiet sejħa għal proposti tal-EIDHR dwar 

l-implimentazzjoni tal-Prinċipji Gwida tan-NU dwar in-Negozju u d-Drittijiet tal-Bniedem li ser 

jiġu ppubblikati f’Lulju 2016. B’mod simili, fil-qafas tal-Istrument ta’ Sħubija tfassal appoġġ 

tekniku biex ċerti pajjiżi tal-Komunità ta' Stati tal-Amerika Latina u tal-Karibew (CELAC) iħejju 

Pjanijiet ta’ Azzjoni nazzjonali. Bħala segwitu għas-seminar tal-2014 bejn l-UE u l-Unjoni Afrikana 

f’Addis Ababa, l-UE pprovdiet appoġġ tekniku għall-iżvilupp ta’ qafas tal-UA dwar il-promozzjoni 

ta’ imġiba responsabbli fin-negozju fl-Afrika.  

Fi ħdan il-qafas multilaterali, l-UE tappoġġa approċċ ta’ kunsens. Dan jinkludi appoġġ għall-Grupp 

ta’ Ħidma tan-NU dwar in-Negozju u d-Drittijiet tal-Bniedem li twaqqaf fl-2011. L-UE tappoġġa 

wkoll il-Proġett ta’ Ġarr ta’ Responsabbiltà u Rimedju mmexxi mill-Uffiċċju tal-Kummissarju 

Għoli għad-Drittijiet tal-Bniedem tan-NU li għandu l-għan li jtejjeb l-aċċess għal rimedji domestiċi 

għal vittmi ta’ abbużi gravi tad-drittijiet tal-bniedem minn intrapriżi. 

                                                            
45 SWD(2015) 144 final u COM(2011)681 
46 Id-Dikjarazzjoni tal-ILO dwar l-Intrapriżi Multinazzjonali (MNE) hija dikjarazzjoni 

tripartitika ta’ prinċipji li jirrigwardaw l-intrapriżi multinazzjonali u l-politika soċjali. 

F’Lulju Grupp ta’ Ħidma Intergovernattiv għat-tħejjija ta’ strument internazzjonali legalment 

vinkolanti dwar in-Negozju u d-Drittijiet tal-Bniedem, ippresedut mill-Ekwador, iltaqa’ għall-

ewwel darba fil-Kunsill tad-Drittijiet tal-Bniedem. Fis-sessjoni tal-ftuħ, l-UE appellat għal impenn 

imġedded għall-implimentazzjoni tal-Prinċipji Gwida tan-NU, u kkritikat il-fatt li l-Grupp ta' 

Ħidma Intergovernattiv fil-prattika kien ser ikun qed jikkonċentra biss fuq korporazzjonijiet 

transnazzjonali, filwaqt li ħafna abbużi tad-drittijiet tal-bniedem isiru minn intrapriżi fil-livell 

domestiku. L-UE ddispjaċiha li t-talba tagħha li l-Grupp ta’ Ħidma Intergovernattiv jikkonċentra 

fuq kull tip ta’ intrapriżi ġiet miċħuda. Il-Grupp ta' Ħidma Intergovernattiv ser jerġa’ jiltaqa’ 

f’Ottubru 2016. 

Ir-Responsabbiltà Soċjali Korporattiva u n-Negozju u d-Drittijiet tal-Bniedem kienu inklużi fi 

djalogi ma’ pajjiżi u reġjuni differenti. Pereżempju, il-5 Konferenza Ministerjali tal-ASEM dwar ix-

Xogħol u l-Impjieg f’Diċembru 2015 adottat id-“Dikjarazzjoni ta’ Sofia” li tinkludi kapitlu 

komprensiv dwar “il-promozzjoni ta’ xogħol deċenti u postijiet tax-xogħol aktar sikuri fil-ktajjen 

tal-provvista globali”.  

 

4. Id-drittijiet tal-bniedem fil-politika esterna kollha tal-UE 

Kummerċ 

Il-politika kummerċjali tista’ tkun għodda qawwija fl-appoġġ għall-mixja ‘l quddiem tad-drittijiet 

tal-bniedem f’pajjiżi terzi flimkien ma’ politiki oħrajn tal-UE, b’mod partikolari l-kooperazzjoni 

għall-iżvilupp. L-UE ilha fuq quddiem fl-integrazzjoni tal-miri ta’ żvilupp sostenibbli fil-politika 

kummerċjali u fil-ħidma sabiex il-kummerċ isir għodda għall-promozzjoni tal-iżvilupp sostenibbli 

madwar id-dinja. L-importanza tal-kontribut potenzjali tal-politika kummerċjali għall-iżvilupp 

sostenibbli ġiet imtennija fuq livell dinji fl-2015 fl-Aġenda 2030 għall-Iżvilupp Sostenibbli. 

F’konformità mal-Komunikazzjoni ta’ Ottubru 2015 dwar “Kummerċ għal kulħadd, lejn politika 

aktar responsabbli għall-kummerċ u l-investiment”47, l-UE tkompli tgħin lill-pajjiżi li qed 

jiżviluppaw, u partikolarment lill-pajjiżi l-anqas żviluppati (LDCs) u l-pajjiżi l-aktar fil-bżonn, 

jintegraw fis-sistema tal-kummerċ dinji u jgawdu kemm jista’ jkun mill-kummerċ. Dan isir permezz 

tal-politika tal-UE dwar l-Għajnuna għall-Kummerċ, il-preferenzi kummerċjali unilaterali u 

ftehimiet ta' kummerċ bilaterali u reġjonali. Il-konsiderazzjonijiet dwar id-drittijiet tal-bniedem 

huma integrati fil-preferenzi unilaterali (speċjalment fl-iskema SĠP+), fil-politika tal-UE tal-

kontrolli fuq l-esportazzjonijiet u fil-Ftehimiet ta’ Kummerċ Ħieles bilaterali tal-UE.  

F’dak li hu marbut ma’ preferenzi unilaterali, ir-Regolament attwali dwar is-Sistema Ġeneralizzata 

ta' Preferenzi (SĠP) ilu jiġi applikat sa mill-1 ta’ Jannar 2014. Erbatax-il pajjiż ngħata preferenzi 

kummerċjali partikolarment vantaġġużi (SĠP+) fil-qafas tal-iskema l-ġdida li tippromwovi l-

konformità ma’ sebgħa u għoxrin konvenzjoni internazzjonali (fosthom konvenzjonijiet ewlenin 

dwar id-drittijiet tal-bniedem u d-drittijiet tax-xogħol). Matul l-2015, id-djalogu bejn l-UE u l-

pajjiżi li jgawdu mis-SĠP+ dwar l-implimentazzjoni tal-konvenzjonijiet kien intens, u l-UE poġġiet 

fil-prattika modi innovattivi addizzjonali biex jingħata appoġġ għall-implimentazzjoni, l-infurzar u 

l-monitoraġġ tat-trattati dwar id-drittijiet tal-bniedem u l-Konvenzjonijiet tal-ILO rilevanti. L-

ewwel rapport dwar iċ-ċiklu ta’ monitoraġġ tas-SĠP+ ġie ppubblikat lejn il-bidu tal-2016. 

Is-sejħa globali għal proposti tal-EIDHR fl-2015 kien fiha lott iddedikat għall-appoġġ u t-tisħiħ tal-

pożizzjoni ta’atturi tas-soċjetà ċivili fil-kontribut tagħhom għall-monitoraġġ u l-implimentazzjoni 

effettiva tas-27 konvenzjoni rilevanti ratifikati mill-pajjiżi benefiċjarji ta’ SĠP+ (€5 miljun). Il-

proġetti magħżula ser jikkontribwixxu biex jiżguraw li l-ksur tad-drittijiet tal-bniedem jiġi 

mmonitorjat kif xieraq mill-organizzazzjonijiet tas-soċjetà ċivili fil-pajjiżi benefiċjarji tal-SĠP +. 

F’dak li hu marbut mal-kontrolli fuq l-esportazzjonijiet, ir-Regolament (KE) Nru 1236/2005 dwar 

il-kummerċ ta' oġġetti li jistgħu jintużaw għall-piena kapitali jew it-tortura48 qed jiġi rivedut u sar 

progress tajjeb fid-diskussjoni tal-proposta tal-Kummissjoni għal emendi. Fl-aħħar tliet xhur tal-

2015 il-Parlament Ewropew u l-Kunsill iddeterminaw il-pożizzjonijiet tagħhom u bdew proċess ta’ 

trilogu mal-Kummissjoni dwar il-kwistjoni, bil-ħsieb li jikkonkludu l-proċess fl-2016.  

                                                            
47 COM(2015) 497 final: 

http://ec.europa.eu/transparency/regdoc/rep/1/2015/MT/1-2015-497-MT-F1-1.PDF 
48 Regolament ta’ Implimentazzjoni tal-Kummissjoni (UE) Nru 1352/2011 

(20 ta' Diċembru 2011). 

http://ec.europa.eu/transparency/regdoc/rep/1/2015/MT/1-2015-497-MT-F1-1.PDF

Il-Kummissjoni ħadmet fuq l-aġġornament tar-Regolament tal-Kunsill 428/200949, li jistabbilixixi 

reġim Komunitarju għall-kontroll tal-esportazzjonijiet, it-trasferiment, is-senserija u t-transitu ta' 

oġġetti b'użu doppju, inkluż billi kkunsidrat kontrolli fuq teknoloġija ta’ sorveljanza biex jittaffew 

ir-riskji potenzjali assoċjati mal-esportazzjoni mhux ikkontrollata ta’ prodotti tal-ICT li jistgħu 

jintużaw għall-ksur tad-drittijiet tal-bniedem. Fl-2015 inbdiet valutazzjoni tal-impatt ex-ante għar-

reviżjoni; fil-ħarifa tal-2016 hi mistennija proposta għal regolament rivedut.  

Il-Kummissjoni Ewropea impenjat ruħha li tinkorpora d-drittijiet tal-bniedem fil-valutazzjonijiet 

tal-impatt tagħha, kull meta jkun rilevanti. Il-valutazzjonijiet tal-impatt isiru għal proposti 

leġislattivi u mhumiex, miżuri ta’ implimentazzjoni, u inizjattivi ta’ politika kummerċjali li 

għandhom impatt ekonomiku, soċjali u ambjentali sinifikanti. Ġiet żviluppata għodda speċjali ta’ 

gwida għad-drittijiet fundamentali u d-drittijiet tal-bniedem50.  

Għal ftehimiet kummerċjali u ta’ investiment ġiet inkluża sistematikament analiżi tal-impatt 

potenzjali fuq id-drittijiet tal-bniedem fil-valutazzjonijiet kollha tal-impatt u tal-impatt għas-

sostenibbiltà li saru sa mill-2012 mis-servizz tal-Kummissjoni responsabbli51. Valutazzjonijiet tal-

impatt għas-sostenibbiltà huma valutazzjonijiet aktar dettaljati li jsiru għan-negozjati kummerċjali 

ewlenin kollha, matul il-proċess ta’ negozjar. 

Biex tiġi rfinata l-valutazzjoni tal-impatt tal-inizjattivi kummerċjali u ta’ investiment fuq id-drittijiet 

tal-bniedem, sa mill-2015 l-analiżi li ssir fil-valutazzjonijiet tal-impatt u fil-valutazzjonijiet tal-

impatt għas-sostenibbiltà għal inizjattivi ġodda ta’ politika kummerċjali bdiet issegwi l-linji gwida 

speċifiċi ppubblikati mill-Kummissjoni fl-istess sena. Dan huwa l-każ tal-valutazzjoni tal-impatt 

għas-sostenibbiltà dwar il-Ftehim ta’ Protezzjoni tal-Investiment bejn l-UE u l-Myanmar/Burma, li 

tnieda f’Settembru 2015 u ser jiġi konkluż fl-ewwel nofs tal-2016. 

                                                            
49 Regolament tal-Kunsill (KE) Nru 428/2009 (5 ta’ Mejju 2009). 
50 Għodda ta’ Regolamentazzjoni Aħjar # 24 
51 Il-metodoloġija użata hija msejsa fuq il-gwida tal-2011 żviluppata mis-servizzi tal-

Kummissjoni dwar il-kunsiderazzjoni tad-drittijiet fundamentali fil-valutazzjonijiet tal-impatt, 
SEC(2011) 567 final: http://ec.europa.eu/justice/fundamental-rights/files/operational-
guidance_en.pdf  

http://ec.europa.eu/justice/fundamental-rights/files/operational-guidance_en.pdf
http://ec.europa.eu/justice/fundamental-rights/files/operational-guidance_en.pdf

Finalment, fuq livell multilaterali l-UE tappoġġa t-Trattat dwar il-Kummerċ tal-Armi, li għandu l-

għan li jżid aktar responsabbiltà u trasparenza fil-kummerċ tal-armi u li daħal fis-seħħ fi tmiem l-

2014. It-Trattat jirrikjedi fost affarijiet oħra li r-riskju li l-armi jintużaw biex jitwettaq jew jiġi 

ffaċilitat ksur serju tad-drittijiet tal-bniedem jew tad-dritt umanitarju internazzjonali, inklużi atti ta' 

vjolenza abbażi ta’ sess, għandu jiġi vvalutat fid-deċiżjonijiet dwar l-esportazzjoni ta' armi. 

Valutazzjoni tar-riskju bħal din takkumpanja l-projbizzjoni tal-esportazzjoni tal-armi jekk dawn 

ikunu jistgħu jintużaw biex isir ġenoċidju, delitti kontra l-umanità, ksur serju tal-Konvenzjoni ta' 

Ġinevra, attakki diretti kontra persuni ċivili jew delitti tal-gwerra oħrajn kif definiti fil-

konvenzjonijiet internazzjonali rilevanti. 

F’dan il-kuntest, fl-2015 l-UE kompliet tippromwovi r-ratifika tat-Trattat mill-Istati Membri kollha 

tan-NU. Minbarra dawn l-isforzi diplomatiċi, il-programm ta’ appoġġ għall-implimentazjzoni tat-

Trattat dwar il-Kummerċ tal-Armi pprovda għajnuna teknika lil għadd ta’ pajjiżi benefiċjarji (sa 

issa 11) biex isaħħu s-sistemi nazzjonali tagħhom skont ir-rekwiżiti tat-Trattat.  

Kooperazzjoni għall-iżvilupp 

L-UE hi impenjata lejn l-inkorporazzjoni tad-drittijiet tal-bniedem fil-kooperazzjoni tagħha għall-

iżvilupp. F’dan il-kuntest, wara l-adozzjoni fl-2014 tad-Dokument ta’ Ħidma tal-Persunal tal-

Kummissjoni dwar "approċċ ibbażat fuq id-drittijiet, li jħaddan id-drittijiet kollha tal-bniedem 

għall-kooperazzjoni tal-UE għall-iżvilupp"52 u konklużjonijiet tal-Kunsill sussegwenti53 li 

pprovdew ‘sett ta’ għodod’ ta’ gwida konkreta, l-UE bdiet progressivament tintegra dan l-approċċ 

ibbażat fuq id-drittijiet fil-programmi tagħha għall-iżvilupp. L-objettiv mhux biss li “ma ssirx 

ħsara” billi jiġu evitati l-impatti negattivi mhux intenzjonati tal-attivitajiet tal-iżvilupp għall-

benefiċjarji finali, iżda wkoll biex “isir l-aktar ġid” bil-kontribut konkret u dirett għall-kisba tad-

drittijiet tagħhom bħala bnedmin, li hi meqjusa kemm bħala mezz kif ukoll għan tal-kooperazzjoni 

għall-iżvilupp. Il-Kummissjoni integrat l-approċċ ibbażat fuq id-drittijiet f’dokumenti ewlenin, 

fosthom pereżempju il-fiches ta’ identifikazzjoni għall-modalitajiet tal-għajnuna, is-sistema ta’ 

monitoraġġ tal-proġetti, it-tabella ta’ kriterji għall-evalwazzjoni tal-proġetti, u l-pjanijiet 

direzzjonali għall-involviment mas-soċjetà ċivili. Fuq il-livell lokali, xi Delegazzjonijiet tal-UE diġà 

integraw l-approċċ ibbażat fuq id-drittijiet fil-programmazzjoni tagħhom. 

Il-proġetti ffinanzjati mill-UE qegħdin progressivament jiġu mfassla skont l-approċċ ibbażat fuq id-

drittijiet. Barra minn hekk, fl-2015 saret ħidma ta’ tħejjija fuq programm ta’ appoġġ, li għandu jkun 

qed jaħdem sal-bidu tal-2016, biex id-Delegazzjonijiet tal-UE u persunal ieħor tal-UE jitħarrġu fl-

implimentazzjoni tal-approċċ ibbażat fuq id-drittijiet. 

Huwa maħsub li ssir l-ewwel valutazzjoni tal-implimentazzjoni tas-Sett ta’ Għodod. 

 

___________________ 

                                                            
52 SWD(2014) 152 final, Brussell, 30 ta' April 2014 
53 Konklużjonijiet tal-Kunsill dwar Approċċ Ibbażat fuq id-Drittijiet adottati f’Mejju 2014: 

http://www.consilium.europa.eu/uedocs/cms_data/docs/pressdata/en/foraff/142682.pdf 

http://www.consilium.europa.eu/uedocs/cms_data/docs/pressdata/en/foraff/142682.pdf

